
Қала күні қарсаңында облыс әкімі 
Нұрлыбек Нәлібаевтың қатысуымен 
Қызылорданың сол жағалауындағы №2 
шағын ауданға салынған 470 пәтерлік 
10 көпқабатты тұрғын үйді салтанатты 
табыстау рәсімі өтті. 

Іс-шараға жауапты салалардың, 
құқық қорғау органдарының басшылары, 
Халықаралық Қарттар күні қарса ңында 
аймақ басшысының арнайы шақыр-
туымен барлық ауданнан келген арда-
герлер, зиялы қауым өкілдері қатысты.

Облыс әкімі жаңа пәтер иелерін қоныс-
тоймен құттықтап, аймақтың құры лыс 
саласындағы жаңалықтарға тоқталды.

– «Халықты баспанамен қамту – 
мемлекетіміздің стратегиялық басым 
бағыттарының бірі. Мемлекеттік қолдау 
мен ұлттық жобалар аясында соңғы 2 
жылда 4 мыңға жуық пәтер табысталып, 
17 мың тұрғынның баспана мәселесі 
шешілді. 

Өңірде жыл басынан бері 900-ден 
астам отбасы қоныс тойын тойлады. 
Биыл мемлекеттік бюджеттен бөлінген 
34 млрд. 100 млн. теңгеге 2,5 мыңнан 
астам пәтер беріледі. Осылайша, 
тұрғын үй құрылысы көлемі 126 пайызға 
өсті. Алдағы уақытта бұл бағыттағы 
жұмыстар жалғасын табады.

Әлеуметтік-экономикалық дамудың 
негізгі көрсеткіштерінде оң серпін 
сақталып, облысымыз республика бой-
ынша алдыңғы қатарға тұрақтады. 
Екі жыл бұрын облыс бюджеті 364 
млрд. теңге болса, бүгінде 744 млрд. 
теңгеден асты. Бұл ауқымды қаражат 
аймақтағы ең өзекті деген мәселелерді 
шешуге, тұрғындардың өмір сүру са-
пасын арттыруға және ауқымды 
инфрақұрылымдық жобаларды жүзеге 
асыруға жұмсалуда.

Тұрғындарды электр энергиясы-
мен үздіксіз қамту бағытында 11 млрд. 
теңгеге 38 жоба жүзеге асырылуда. Бұл 
желілердің тозу деңгейін 66 пайыздан 62 
пайызға төмендетті.

Қалада инженерлік-коммуналдық 
инфрақұрылымды дамыту бағытында 
ауқымды жұмыстар атқарылуда. Осы 
уақытқа дейін Қызылорданың ең басты 
коммуналдық проблемасы болып кел-
ген көпқабатты тұрғын үйлерді ыстық 
сумен қамтамасыз ету оң шешімін тап-
ты. Мемлекет басшысының, Үкіметтің 
қолдауымен қаламыздағы 625 үйге 

ыстық су жеткізіледі. Жобаның жалпы 
құны 26 млрд. 200 млн теңге, бірінші 
кезеңде, яғни биыл 187 үйге, екінші 
кезең, яғни алдағы жылы тағы 237 үйге 
ыстық су қосылады. 

Ерекше атап өту қажет, өткен жыл-
дан бері қаламызда 7, 9, 12 қабатты тұр-
ғын үйлер бой көтеруде. Бүгін өздеріңіз-
бен бірге тағы 500-ге жуық отбасының 
қуанышын еселемекпіз. Қоныстарыңыз 
құтты болсын!» – деді Нұрлыбек Нәлібаев.

Жиында сол жағалаудың сәулетін 
арттырған зәулім үйлерді салған құрылыс 
компанияларының қызметкерлері об-
лыс әкімінің Алғыс хатымен марапат-
талды. Қоғам қайраткері Нажмадин 
Мұсабаев жаңа қоныс иелеріне ақ ба-
тасын берді. Жаңа үйдің пәтер кілтін 
алғандар қатарында ұстаздар, медици-
на, мәдениет және спорт салаларының 
қызметкерлері және өзге де сала ма-
мандары бар.

Кейінгі жылдары Қызылордадағы 
құрылыс қарқынды. Әсіресе, әлеуметтік 
нысандар көптеп салынуда. 

Елді мекендерді газдандыру бой-
ынша 20 жоба іске асуда. Жыл соңына 
дейін өңірді газбен қамту көрсеткіші 78 
пайызға жетеді. Орталықтандырылған 
ауыз сумен қамтуға бағытталған 13 
жоба бар, 300 шақырымнан астам ав-
томобиль жолдары жөндеуден өтуде. 
Осылайша облыс аумағындағы жақсы 
жағдайдағы жолдардың үлесі 92 пайыз-
дан асады.

«Жайлы мектеп» ұлттық жобасы 
ая сында 10 мектеп, «Білімді қолдау 
қоры» есебінен физика-математика 
мектеп-интернаты, «Саутс ойл» компа-
ниясының демеушілігімен музыка лық 
колледждің жаңа ғимараты, «Шығар-
машылық академиясы», емхана-
сы және онкологиялық бөлімшесі бар 
көп бейінді аурухана, Орталық стади-
он, жабық бассейні бар көпсалалы 
денешынықтыру-сауықтыру кешені са-
лынуда. Осындай игі істердің жалғасы 
ретінде «Қызылорда Арена» көпбейінді 
спорт кешенінің іргетасы жақын күндері 
қаланады. 

Өткен жылы «Ауылда денсаулық 
сақтауды жаңғырту» ұлттық жоба-
сы аясында 16 дәрігерлік амбулато-
рия пайдалануға берілді. Қалған 11 
медициналық нысан жыл соңына дейін 
табысталады.

Қала күні қарсаңында облыс әкімі Нұрлыбек Нәлібаевтың 
қатысуымен «Жайлы мектеп» ұлттық жобасы аясында Қызылор даның 
сол жағалауына салынған 900 орындық білім ошағының салтанат-
ты ашылу рәсімі өтті. Іс-шараға жауапты салалардың, құқық қорғау 
органдарының басшылары, Халықаралық Қарттар күні қарсаңында 
аймақ басшысының арнайы шақыртуымен бар лық ауданнан келген ар-
дагерлер, зиялы қауым өкілдері қатысты.

Аймақ басшысы қала тұрғындарын жаңа мектептің ашылуымен 
құттықтап, жиналған жұртшылыққа ізгі тілегін айтты.

– «Жас ұрпақтың білімі мен оқу-ағарту ісіне барынша көңіл бөлу 
– мемлекетіміздің ең маңызды міндеті. Биыл өңірдің білім саласына 
бөлінген қаржы 262 млрд. 100 млн. теңгеге жетіп, облыс бюджетінің 
35,2 пайызын құрады.

Мемлекет басшысының бастамасымен «Жайлы мектеп» ұлт тық жо-
басы еліміздің барлық аймағында жүзеге асырылуда. Ұлт тық жоба ая-
сында 740 мың оқушыға арналған 369 мектеп салынады. Осы жобамен 
өңірімізде 12 300 орынға лайықталған 21 мектеп салу жоспарланған, 
оның 10-ның құрылысы жүргізілуде. «Жайлы мектеп» жобасын іске 
асыру арқылы аймағымыздағы 4 апат ты және 3 бейімделген мектептің 
мәселесі түбегейлі шешімін табады.

Республикалық бюджеттің тікелей қаржыландыруымен, «Самұрық- 
Қазына» акционерлік қоғамының үйлестіруімен, 6 млрд. 851 млн. теңге ге 
салынған облыстағы алғашқы 900 орындық «Жайлы мектеп» ел игілі-
гіне берілуде. Бұл ғимарат Қызылорда қала сы ның сол жағалауы тұрғын-
дарының мемлекеттік мектепке деген сұранысына толық жауап береді.

Білім ордасында шәкірттердің барлық пәнді оқып үйренуіне, 
ұстаздардың шығармашылықпен еңбек етуіне толық мүмкіндік 
жасалған. Өскелең ұрпақтың игілігі үшін Жаңақорған, Шиелі аудан-
дарында 200 орындық Оқушылар үйі мен 50 орындық өнер мектебі, 
«СаутсОйл» компаниясының демеушілігімен музыкалық колледждің 
жаңа ғимараты, Шығармашылық-инновациялық орталық, «Білімді 
қолдау қоры» есебінен физика-математика мектеп-интернаты салынуда. 
Мектеп-интернат екінші тоқсанда пайдалануға беріледі.

Жаңа мектеп салу, апатты мектептер мен үш ауысымдық оқытуды жою 
– білім саласындағы басым бағыттың ең маңыздысы. Осы білім ошағында 
ұстаз бен шәкірт, мектеп пен ата-ана байланысы артып, алдыңғы буынның 
ізгі жолын жалғаған білімді де талантты, санасы сергек, ойы ұшқыр, 
бәсекеге қабілетті жас ұрпақ тәрбиеленіп шығарына сеніміміз мол.

Жаңа оқу жылында биік табыстарға қол жеткізіп, алға қойған 
мақсаттарыңыз орындалсын! Ел мүддесі жолындағы игі істерді бірге 
атқарайық, жетістікке бірге жетейік! Егемен еліміздің ертеңі еңселі, 
тәуелсіздігіміз тұғырлы болғай!», – деді Нұрлыбек Нәлібаев.

Жиында «Самұрық-Қазына Констракшн» акционерлік қоғамы ның 
басқарма төрағасы Мәулен Айманбетов қала тұрғындарын жаңа мектептің 
ашылуымен құттықтап, қатысушыларға игі тілегін жеткізді.

Жыл соңына дейін 12 жаңа мектеп және 4 мектеп жанындағы 
қосым ша құрылыс аяқталып, пайдалануға беріледі. Өткен жылы облыс 
орта лығындағы 4 мектепке 1 850 оқушыға арналған қосымша ғимарат 
салынды. Бюджетке салмақ түсірмей, қаржыны үнемдеу арқылы орын 
тап шылығы, үш ауысымды оқытуға көшуі мүмкін мектептер мәселесі 
шешімін тапты.

Былтыр 1 170 орындық 4 мектеп, осы жылдың басында 550 орындық 
2 мектеп қолданысқа берілді. Биылғы жаңа оқу жылы қарсаңында 
Шиелі ауданында «Білім беру инфрақұрылымын қолдау» қорының 
қаржыландыруымен 100 орындық, Жаңақорған ауданында жергілікті 
бюджет есебінен 150 орындық мектептер ел игілігіне табысталды.

Салтанатты іс-шарада заманауи білім ордасының құрылысын 
жүргізген мердігер мекеменің қызметкерлері облыс әкімінің Алғыс ха-
тымен марапатталды.

АЛҒАШҚЫ
900 ОРЫНДЫҚ
«ЖАЙЛЫ МЕКТЕП» 
АШЫЛДЫ

ҮСТЕЛ ТЕННИСІ - 
СпОРТҚА СЕРпІН

Қала күні қарсаңында Сыр елінде бірқатар 
әлеуметтік нысан ел игілігіне табысталды. 
Соның бірі – үстел теннисі орталығы. 

Облыс әкімі Нұрлыбек Нәлібаев жаңа 
орталықтың салтанатты ашылу рәсіміне 
қатысып, қала тұрғындарын құттықтады.

Мерекелік іс-шараға «Самұрық-Қазына» АҚ 
басқарушы директоры Ғибрат Ауғанов, жауап-
ты салалардың, құқық қорғау органдарының 
басшылары, Халықаралық Қарттар күні 
қарсаңында аймақ басшысының арнайы 
шақыртуымен барлық ауданнан келген арда-
герлер, зиялы қауым өкілдері қатысты.

– «Бүгін ел игілігіне берілген үстел теннисі 
орталығы Сыр спортына жаңа серпін әкеліп, 
жеңімпаздар сыйлайды деп сенеміз. Сүйікті 
Қызылордамыздың келбетіне көрік қосатын 
әсем ғимараттардың қатарын толықтырған 
орталықтың қолданысқа берілуі баршаңызға 
құтты болсын! 

Облыстың қарқынды дамуына қажетті 
әлеуметтік нысандардың салынуына зор үлес 
қосқан «Самұрық-Қазына» акционерлік қоғамы 
директорлар кеңесінің мүшесі, басқарма 
төрағасы Жақыпов Нұрлан Қаршығаұлына 
және «Самұрық-Қазына Траст» корпортивтік 
қорының бас директоры Адиева Аль-
фия Дәулетқалиқызына Сыр жұртшылығы 
атынан ризашылық білдіремін. Соны-
мен қатар орталықтың құрылысын сапалы 
жүргізген «Дәнекер» жауапкершілігі шектеулі 
серіктестігіне алғыс айтамыз. Еліміздің көк 
байрағы дүбірлі додаларда биікте желбіреп, 
спортшыларымыз жеңіс тұғырынан көрінсін!», 
– деді Нұрлыбек Машбекұлы.

Іс-шарада «Самұрық-Қазына» АҚ 
басқарушы директоры Ғибрат Ауғанов, 
облыстық үстел теннисі федерациясының 
төрағасы, Қазақстанның Еңбек Ері Абзал Ера-
лиев, Қызылорда облысының Құрметті аза-
маты Самұрат Имандосов сөз сөйлеп, игі 
тілек білдірді. Мердігер «СК Дәнекер» ЖШС 
құрылысшылары облыс әкімінің Алғыс хаты-
мен марапатталды.

Халықтың сұранысына сәйкес үстел 
теннисі орталығын салуға облыстық бюд-
жеттен 2,5 млрд. теңге бөлініп, құрылыс 
биыл басталды. Оған «Samruk Kazyna 
Trust» әлеуметтік жобаларды дамыту қоры 
900 млн. теңге қаржы бөлді. Орталықта 16 
үстел теннисі орналасқан ойын алаңы, 350 
көрерменге арналған орындар, жаттығу 
залы мен әкімшілік бөлмелер бар. Мұнда 31 
қызметкер жұмыс жасайды.

ОҚУШЫЛАР САРАЙЫ -
"ҚАЗГЕРМұнАЙ" СЫЙЫ

ТынышТығы 
бұзылған 

Таяу шығыс...
Таяу Шығыста тыныштық орнамайтынға ұқсайды. Кек қуған 

көршілер бірін-бірі аяйтын түрі жоқ.
 Газа секторын әбден талқандап болған Израиль енді әскерін елдің 

теріскей жағына, Ливан шекарасына қарай шоғырландырып жатыр. 
Пейджер мен рациялар жарылып, алғышарттары жасалып қойса да 
екі ел ашық соғысқа кірісе қоймады.

Таяу Шығыстағы қазіргі соғыстарға кінәліні іздеудің қажеті жоқ. 
Таппайсыз. Тарихына дендеп кірем десеңіз, шытырманда адасып, қай 
сүрлеуге түскеніңізді өзіңіз білмей, тұмсығыңыз тасқа тиіп, уақытыңыз 
бен қажыр-қайратыңызды зая қыласыз. Қарапайым адамдарды қойып, 
сонау мың жылдықтарға ой жүгірткен сұңғыла тарихшылардың өзін 
қажытқан сапар – бұл. Кейбірі еврей жұртын айыпты қылады. Кейбірі 
ағаттықты өзара басы бірікпейтін араб тайпаларынан көреді. Тағы бір 
тарап өткен ғасырдың алғашқы ширегінде басынан бағы тайған батыс 
империяларының ыдырауы кезіндегі кінәрат деп біледі. Анығы – араб-
еврей түбі туыс халықтар. Солай бола тұра бақталастықтары да сандаған 
ғасыр бұрын басталған. Сенетін діндерінде де бірін-бірі ашық дұшпан етіп 
көрсетіп қойған. Олардың арасындағы бүгінгі жүріп жатқан соғыс есте жоқ 
ескі заманнан бері жағаласып келе жатқан сол бақталастықтың бір парасы 
ғана. Бұған дейін де бірінің қанын бірі аямай төккен бұлар алдағы уақытта 
да осы ұстанымдарынан бас тарта қоюы екіталай.

Израиль мен Ливан арасында жаңа дәуірдегі кезекті соғыстың оты 
тұтанып келеді. Дәлірек айтқанда, тұтанып, жанып қойған от алапат өртке 
ұласудың аз-ақ алдында. Тағы да жүз мыңдаған бала-шаға, қатын-қалаш 
жер ауып, ел кезіп, босып кеткелі тұр. Былтыр қарашадағы шабуылдан 
соң кек қуған Израиль іргедегі Газа секторын аямай бомбалап, халқын 
тоздырып жіберді. Қазір бұл аумақта еврейдің әскеріне қарсы тұрар күш 
қалмады. ХАМАС содырлары жасырынған әрбір көшені, қуыс-тесікті, 
шұңқырлар мен жерасты жолдарын түгел сүзіп шықты. Бұған дейін 20-30 
мың сарбазы бары айтылған ХАМАС-тан бүгін әл кеткен. Бас көтерерінің 
көбі өліп, бұрынғыдай емес, ғаламторда да үні құмығып шығатын болған.

ӘСкЕРгЕ кҮШТЕп ӘкЕТу 
ӘДІСІ ТИІмДІ мЕ?

Қазір Қазақстанда күзгі әскерге шақыру науқаны жүріп жатыр. 
Қыркүйектің басында басталған шара желтоқсан айының 

аяғына дейін жалғасады. Бірақ дау-дамай көбейіп тұр. Жас 
жігіттерді әскерге күштеп алып кететін жағдай жиілеген.
Тіпті азаматтарды көшеден, жұмысынан «ұрлап» кеткені 

белгілі болды.
6-бетте

7-бетте

Қала күні қарсаңында облыс әкімі Нұрлыбек 
Нәлібаевтың қатысуымен Қызылорданың сол жаға-
лауына «Қазгермұнай «БК» ЖШС-нің демеушілік 
қаражатына салынған Оқушылар сарайы өскелең 
ұрпақ игілігіне табысталды. Салтанатты іс-шараға 
«ҚазМұнайГаз» ҰК АҚ басқарма төрағасының 
бірінші орынбасары Құрманғазы Есқазиев, жауап-
ты салалардың, құқық қорғау органдарының басшы-
лары, Халықаралық Қарттар күні қарсаңында аймақ 
басшысының арнайы шақыртуымен барлық ауданнан 
келген ардагерлер, зиялы қауым өкілдері қатысты.

Облыс әкімі Нұрлыбек Нәлібаев жерлестерін 
жаңа нысанның ашылуымен құттықтады.

- «Мемлекет басшысының қолдауымен бүгінде 
Қызылорда қарқынды құрылыс алаңына, өркенді 
өзгерістер өңіріне айналды. Облыста биыл 187 нысанның құрылысы 
салынуда. Тек білім саласында 9 нысан ел игілігіне берілді. Бүгін 
«ҚазГерМұнай» компаниясының демеушілігімен 2 млрд. 350 млн. 
теңгеге салынған 350 орындық заманауи үлгідегі Оқушылар сарайының 
салтанатты ашылуына жиналдық.

Білім, ғылым, мәдениет және өнер саласының дамуы – өркениеттің 
өлшемі, қоғам дамуының басты көрсеткіші. Қазіргі таңда өңірімізде 
62 қосымша білім беру ұйымы жұмыс істейді. Ондағы үйірмелерге 60 
663 оқушы қатысады. Бұл ғимаратта балаларымыз бос уақытын тиімді 
өткізіп, пікірлес жаңа достар табады. Таным көкжиегін кеңейткен жас 
талапкерлер жаңалық ашып, жарқын болашағына қажетті дағдыларға 

машықтанады деп сенеміз. Сіздерді жаңа Оқушылар сарайының ашы-
луымен құттықтаймын!

Сыр өңірі күн сайын түрленіп, әсем ғимараттарымен айшықталып, 
тұрғындарымыз қуанышқа бөлене берсін!», – деді Нұрлыбек Нәлібаев.

Рәсімде «ҚазМұнайГаз» ҰК АҚ басқарма төрағасының бірінші 
орынбасары Құрманғазы Eсқазиев жиналған қауымды құттықтап, ізгі 
тілегін жеткізді.

Жобаға 2,4 млрд. теңге бөлініп, құрылыс өткен жылдың жел-
тоқсанында басталған. Заманауи, көпфункционалды кешен ішінде 
техноорталық, бағдарламалау, робототехника және өнеркәсіптік дизайн 
сыныптары, экологиялық зертхана, жылыжайлар мен қысқы бақ, теле-
студия, вокал, музыкалық аспаптар және хореография кабинеттері бар.

Р/с Жеке қабылдауды 
жүргізетін адамның 

(тегі, аты, әкесінің аты)

Жеке қабылдауды 
жүргізетін адамның 

лауазымы

Жеке қабылдау күні 
мен уақыты

Мемлекеттік органның 
орналасқан жері

Байланыс 
телефоны

1 2 3 4 5 6
1 Есжанов Галымжан 

Сансызбаевич
Ауылдық округі 
әкімі

Сейсенбі
сағ:9.00-19.00-ге 

дейін

М.Шәменов атындағы 
ауылы, Мәмбет әулие 
көшесі, №2б

37-3-96

2024 жылғы IV тоқсанда М.Шәменов атындағы 
ауылдық округі әкімінің азаматтарды және заңды 

тұлғалардың өкілдерін, оның ішінде мемлекеттік мекеме 
қызметкерлерін жеке қабылдау кестесі

№ Елді
мекен 
атауы

Азаматтарды 
жеке қабылдауды 

жүргізетін
лауазымды 

адамның Т.А.Ж

Азаматтарды  
қабылдауды
жүргізетін 
адамның

лауазымы

Азаматтарды 
қабылдау

күні мен уақыты

Мемлекеттік мекеменің
орналасқан жері

Байланыс 
телефоны

1 2 3 4 5 6 7
1 Жалағаш 

кенті
Садыков Талгат 

Куракбаевич
Бөлім 

басшысы
Сәрсенбі 16.00 ден 

18.00-ге дейін
Жалағаш кенті, Ұлы Жеңістің 

50 жылдығы к-сі, №20
8(724-31) 
21-3-91

2024 жылғы 4-тоқсанында  Қызылорда облысының 
білім басқармасының  «Жалағаш ауданы бойынша білім 

бөлімі» коммуналдық мемлекеттік мекемесінің азаматтарды 
және заңды тұлғалардың өкілдерін, оның ішінде осы 

мекеменің қызметкерлерін жеке қабылдауды жүргізу кестесі

СЫбАйЛАС жЕмҚОРЛЫҚҚА ҚАРСЫ
ІС-ҚИмЫЛ – ӘРбІР АзАмАТТЫң мІНДЕТІ

Сыбайлас жемқорлықпен күресу Қазақстанның бүгінгі күнгі күрделі мәселесі болып отыр. Үлкен әлеуметтік 
қасірет болып табылатын ол саяси даму тұрғысынан бір-біріне ұқсамайтын әлемдегі барлық елдердің қай-
қайсысын да қатты алаңдататыны анық.

Қазіргі кезде сыбайлас  жемқорлық  әлемнің кез келген елінде оның саяси дамуына байланыссыз, оның 
ішінде Қазақстанда да, әлеуметтік құбылыс ретінде көрініс беріп келеді, ол ауқымдылығымен де ерекшеленеді. 
Демократиялық мемлекеттің саяси және қоғамдық институттарына кері әсерін тигізеді, елдің болашақ дамуына 
елеулі қауіп төндіреді. Қазақстанның мемлекеттік саясатының негізгі басымдықтарының бірі сыбайлас 
жемқорлықпен күрес болып табылады.

Біздің қоғамда сыбайлас жемқорлыққа орын жоқ. Қоғамның барлық күш-жігерін біріктіріп, осы дерттің 
одан әрі ушықпауы үшін оны тоқтатудың барлық амалдарын қолдану арқылы ғана бұл құбылысқа тиімді 
түрде қарсы тұруға болады. Сондықтан сыбайлас жемқорлықпен күресу барлық Қазақстан Республикасы 
азаматтарының азаматтық борышы деп білу керек.

А. ҮсЕнғАзИн
«сұлутөбе ауылдық округі  әкімінің аппараты»КММ-нің бас маманы

Қармақшы ауданы аумағындағы ауыл шаруа-
шылығы жерлерінен шаруа немесе фермер қожалығын, 
ауыл шаруашылығы өндірісін жүргізу үшін уақытша 
өтеулі жер пайдалану (жалға алу) құқығын беру 
жөніндегі конкурсты өткізу жөніндегі қосымша 
хабарлама тиісті облыс шегіндегі аудандардың, 
облыстық маңызы бар қалалардың жергілікті атқарушы 
органдарында және орталық уәкілетті органдарының 
интернет-ресурсында жарияланған.

Конкурсқа қатысуға өтінімдерді қабылдау Қар-
мақшы ауданы, Жосалы кенті, Ораз ахун көшесі №44  
мекен-жайында орналасқан «Қармақшы аудандық 
ауыл шаруашылығы мен жер қатынастары бөлімі» 
коммуналдық мемлекеттік мекемесінде 2024 жылдың 4 
қараша сағат 900  - ден бастап  2024 жылдың 22 қараша 
сағат 1900 - ге дейін қабылданады.

Конкурс өткізілетін орны Қармақшы ауданы, 
Жосалы кенті, Т.Рысқұлов көшесі №2А мекен-жайын-
дағы Қармақшы ауданы әкімдігінің мәжіліс залы. 25 
қараша күні сағат 1000 - ден бастап өткізілетіндігін 
хабарлаймыз.

1) Шаруа немесе фермер қожалығын, ауыл 
шаруашылығы өндірісін жүргізу үшін уақытша өтеулі 
жер пайдалану (жалға алу) құқығын беру жөніндегі 
конкурсқа қатысуға өтінімді;

Қазақстан Республикасының мемлекеттік емес 
заңды тұлғалары үшін - заңды тұлғаның атауы, 
оның тұрған жері, заңды тұлға ретінде мемлекеттік 
тіркелуі (қайта тіркелуі) туралы мәліметтер, 
жарғылық капиталдағы (жарғылық капиталдың жалпы 
мөлшерінен) үлестерінің мөлшері көрсетіле отырып, 
өтінім берушінің  - заңды тұлғаның басшылары 

мен қатысушылары немесе акционерлері туралы 
мәліметтер, өтінім берушінің үлестес тұлғалары 
туралы мәліметтер;

2)  жеке тұлғалар үшін - өтінім берушінің тегі, аты 
және әкесінің аты (егер ол жеке басын куәландыратын 
құжатта көрсетілген болса), тұрғылықты жері, азамат-
тығы, жеке сәйкестендіру нөмірі, өтінім берушінің 
жеке басын куәландыратын құжат туралы мәліметтер;

3) өтінім беруші үміттеніп отырған жер учаскесінің 
орналасқан жері;

4) конкурстық ұсыныс;
5) өтінім беруші шаруа немесе фермер қожалығын, 

ауыл шаруашылығы өндірісін жүргізу үшін уақытша 
өтеулі жер пайдалану (жалға алу) құқығын беру 
жөніндегі конкурстын жеңімпазы деп танылған 
жағдайда, шаруа немесе фермер қожалығын не 

ауыл шаруашылығы өндірісін жүргізу үшін ауыл 
шаруашылығы мақсатындағы жер учаскесін уақытша 
өтеулі жер пайдалану (жалға алу) шартына қол қою 
қажеттігі туралы хабарламаны алған күннен бастап 
үш жұмыс күні ішінде көрсетілген шартты жасасу 
жөніндегі міндеттеме қамтылуға тиіс.

Шаруа немесе фермер қожалығын, ауыл 
шаруашылығы өндірісін жүргізу үшін уақытша 
өтеулі жер пайдалану (жалға алу) құқығын беру 
жөніндегі конкурсқа қатысуға өтінімді жеке тұлғаның 
немесе Қазақстан Республикасының мемлекеттік 
емес  заңды тұлғасының уәкілетті өкілдері Қазақстан 
Республикасының заңнамасына сәйкес берілген және 
рәсімделген сенімхаттың негізінде ұсына алады.

Байланыс телефоны: 8(72437) 2-13-78, 2-22-45

№ Жер учаскесінің 
орналасқан орны

Жер учаскесінің 
көлемі, гектар

Жер учаскесінің нысаналы мақсаты Жер пайдалану құқығы Топырақтың 
сипаттамасы

Алқаптардың құрамы Бонитет 
баллы

Өңірдің ауылшаруашылығы 
мамандануы

сумен қамтамасыз 
етілуі мүмкіндігі

1 2 3 4 5 7 8 9 10 11
1 Қармақшы ауданы, 

«Бұйра» өңірі
200,0 гектар Шаруа немесе фермер қожалығын, ауыл 

шаруашылығы өндірісін жүргізу үшін
Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 155,0 га,
Басқа алқаптары 45,0 га балл

Мал шаурашылығын жүргізу 
үшін Жоқ

2 Қармақшы ауданы, 
«Бәйбек» өңірі

530,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 411,0 га,
Басқа алқаптары 119,0 га балл

Мал шаурашылығын жүргізу 
үшін Жоқ

3 Қармақшы ауданы, 
«Кентай» өңірі 

120,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 93,0 га
Басқа алқаптары  27,0 га балл

Мал шаурашылығын жүргізу 
үшін Жоқ

4 Қармақшы ауданы, 
«Дәуек» өңірі 

300,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 233,0 га
Басқа алқаптары 67,0 га балл

Мал шаурашылығын жүргізу 
үшін Жоқ

5 Қармақшы ауданы, 
«Алтынасар» өңірі 

500,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 388,0 га
Басқа алқаптары 112,0 га балл

Мал шаурашылығын жүргізу 
үшін Жоқ

6 Қармақшы ауданы, 
«Қаратоғай» өңірі 

400,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 310,0 га
Басқа алқаптары 90,0 га балл

Мал шаурашылығын жүргізу 
үшін Жоқ

7 Қармақшы ауданы, «Тебиз 
шаха» өңірі

2000,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 1550,0 га
Басқа алқаптары 450,0 га балл

Мал шаурашылығын жүргізу 
үшін Жоқ

8 Қармақшы ауданы, 
«Байжан» өңірі

230,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 178,0 га
Басқа алқаптары 52,0 га балл

Мал шаурашылығын жүргізу 
үшін Жоқ

9 Қармақшы ауданы, «Қос 
асар» өңірі

1500,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге Сұр қоңыр

Жайылымы 1163,0 га
Басқа алқаптары 337,0 га балл

Мал шаурашылығын жүргізу 
үшін Жоқ

10 Қармақшы ауданы, 
«Наймантам» өңірі

2000,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 1550,0 га
Басқа алқаптары 450,0 га балл

Мал шаурашылығын жүргізу 
үшін Жоқ

11 Қармақшы ауданы, 
«Қаражаға» өңірі

50,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 39,0 га
Басқа алқаптары 11,0 га балл

Мал шаурашылығын жүргізу 
үшін Жоқ

12 Қармақшы ауданы, 
«Қызылшалы» өңірі

1000,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 775,0 га
Басқа алқаптары 225,0 га балл

Мал шаурашылығын жүргізу 
үшін Жоқ

13 Қармақшы ауданы, 
«Қарашеген» өңірі

200,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 155,0 га
Басқа алқаптары 45,0 га балл

Мал шаурашылығын жүргізу 
үшін Жоқ

14 Қармақшы ауданы, 
«Сейіт» өңірі

50,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 39,0 га
Басқа алқаптары 11,0 га балл

Мал шаурашылығын жүргізу 
үшін Жоқ

15 Қармақшы ауданы, 
«Жамал ағашы» өңірі

78,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 60,0 га
Басқа алқаптары  18,0 га балл

Мал шаурашылығын жүргізу 
үшін Жоқ

16 Қармақшы ауданы, 
«Тоғызқұдық құмы» өңірі

170,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 132,0 га
Басқа алқаптары 38,0 га балл

Мал шаурашылығын жүргізу 
үшін Жоқ

17 Қармақшы ауданы, 
«Қаракожа» өңірі

900,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 698,0 га
Басқа алқаптары 202,0 га балл

Мал шаурашылығын жүргізу 
үшін Жоқ

18 Қармақшы ауданы, 
«Қабыстам» өңірі

1000,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 775,0 га
Басқа алқаптары 225,0 га балл

Мал шаурашылығын жүргізу 
үшін Жоқ

19 Қармақшы ауданы, 
«Ақкөл» өңірі

400,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 310,0 га
Басқа алқаптары 90 ,0 га балл

Мал шаурашылығын жүргізу 
үшін Жоқ

20 Қармақшы ауданы, 
«Тайша» өңірі

150,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 116,0 га
Басқа алқаптары 34,0 га балл

Мал шаурашылығын жүргізу 
үшін Жоқ

21 Қармақшы ауданы, 
«Жиделі» өңірі

50,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 39,0 га
Басқа алқаптары 11,0 га балл

Мал шаурашылығын жүргізу 
үшін Жоқ

22 Қармақшы ауданы, 
«Кентай» өңірі

250,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 194,0 га
Басқа алқаптары 56,0 га балл

Мал шаурашылығын жүргізу 
үшін Жоқ

23 Қармақшы ауданы, 
«Кызылжұлдыз» өңірі

80,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 62,0 га
Басқа алқаптары 18,0 га балл

Мал шаурашылығын жүргізу 
үшін Жоқ

24 Қармақшы ауданы, 
«Бұйра» өңірі

350,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 271,0 га
Басқа алқаптары 79,0 га балл

Мал шаурашылығын жүргізу 
үшін Жоқ

25 Қармақшы ауданы, 
«Бектібай» өңірі

1000,0 гектар Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 775,0 га
Басқа алқаптары 225,0 га балл

Мал шаурашылығын жүргізу 
үшін Жоқ

Мемлекеттік меншіктегі жер учаскелерін шаруа немесе фермер қожалығын, ауыл шаруашылығы конкурсқа 
шығарылатын жер учаскелерінің тізбесі

ХАБАРЛАМА!

Қызылорда облысының 
кәмелетке толмағандардың істері 
жөніндегі мамандандырылған 
ауданаралық сотында Қазақстан 
Республикасы Әкімшілік құқық 
бұзушылық туралы кодексінің 
442-бабының 3-бөлігімен азаматша 
Д.-ға қатысты іс қаралды.  

Әкімшілік құқық бұзушылық 
туралы хаттамаға сәйкес, азаматша 
Д. бұрын кәмелет жасқа толмаған 

баласы заңды өкілінсіз тұрғын үй 
жайдан тыс жерде жүруіне жол 
бергені үшін әкімшілік жазаға тар-
тылған адам бола тұра, бір жыл 
мерзімде қайталап, ұлы Н. сағат 
03:00 шамасында Қызылорда қала-
сы Назарбаев даңғылы бойында 
заңды өкілдерінің еріп жүруінсіз 
жүруіне жол бергені анықталды.

Сот қаулысына сай азаматша 
Д. Қазақстан Республикасы 

Әкім шілік құқық бұзушылық 
туралы кодексінің 442-бабының 
3-бөлігімен кінәлі деп танылып, 
оған 18091 теңге көлемінде 
мемлекет пайдасына айыппұл 
салынды.   

Қызылорда облысының 
кәмелетке толмағандардың істері 

жөніндегі мамандандырылған 
ауданаралық соты

2024 жылдың 8 айында қазақстандықтардың таза 
инвестициялық кірісі шамамен 1,92 трлн. теңге бол-
ды. Өткен жылдың сәйкес кезеңіндегі көрсеткіштен 
ол 883,05 млрд. теңге немесе 85,3% артық. Бұл рет-
те міндетті зейнетақы жарналары (МЗЖ), міндетті 
кәсіптік зейнетақы жарналары (МКЗЖ), ерікті зейнет-
ақы жарналары (ЕЗЖ) есебінен салымшылар мен 
алушыларға 1,91 трлн. теңге мөлшерінде кіріс түсіп, 
1,78 трлн. теңге болатын жарналар көлемінен асты. 

Тек 2024 жылдан бастап аударыла бастаған жұмыс 
берушінің міндетті зейнетақы жарналары (ЖМЗЖ) 
бойынша таза инвестициялық кіріс 8,5 млрд. теңге 
болды. Жарналардың бұл түрінен қалыптасқан жинақ 
көлемі - 140,2 млрд. теңге.                 

2024 жылдың 8 айында БЖЗҚ-дағы міндетті 
зейнетақы жарналары (МЗЖ), міндетті кәсіптік 
зейнетақы жарналары (МКЗЖ), ерікті зейнетақы 
жарналары (ЕЗЖ) есебінен қалыптасқан зейнетақы 
активтерінің кірістілігі осы кезеңдегі инфляция 5,3% 
болған кезде 10,34% көрсетті.

2024 жылғы 1 қыркүйектегі жағдай бойынша 
БЖЗҚ-ның жұмыс берушінің міндетті зейнетақы 
жарналары (ЖМЗЖ) есебінен қалыптастырылған 
зейнетақы активтерінің кірістілігі – 8,52%.

Қордың зейнетақы активтерінің соңғы 12 айдағы 
кірістілігін қарастырсақ,  2024 жылғы 1 қыркүйектегі 
жағдай бойынша инфляция 8,40% құрағанда ол 
13,79% болды. 

Инвестициялық кіріс қаржы құралдары (бағалы 
қағаздар, салымдар және басқа операциялар) бойын-
ша сыйақы түріндегі кірістерден, қаржы құралдарын 

нарықтық және валюталық қайта бағалаудан, сыртқы 
басқарудағы активтер бойынша кірістерден және 
т. б. тұрады. ҚР Ұлттық Банкі және инвестициялық 
портфельді басқарушылар (ИПБ) инвестициялық 
портфельді үнемі әртараптандырып отырады. Яғни, 
зейнетақы активтері түрлі қаржы құралдарына, 
валюталарға инвестицияланып, нарықтағы жағдайға 
қарай үнемі қайта бөлініп орналастырылады. Қордың 
enpf.kz сайтына ай сайын орналастырылатын ҚР 
Ұлттық Банкінің инвестициялық қызметіне жасалған 
шолуда, 2024 жылғы 1 қыркүйектегі жағдай бойын-
ша кірістер құралдардың барлық түрлері бойынша 
алынғандығы көрсетілген.  

Ұзақ мерзімді кезеңдегі жинақталған инвестиция-
лық кірістілік те инфляциядан асып түсті. 1998 жылы 
жинақтаушы зейнетақы жүйесі құрылған сәттен ба-
стап 2024 жылғы 1 қыркүйекке өспелі қорытындымен 
жинақталған кірістілік бүкіл кезеңдегі инфляция 
799,59% болғанда, 911,20% көрсетті.  

Естеріңізге сала кетейік, Қазақстанда инфля-
ция деңгейін ескере отырып, міндетті зейнетақы 
жарналарының сақталуына бірегей кепілдік бар. 
Төлемдер құқығы басталған кезде салымшының 
жинақталған кірістілігіне әсер еткен жекеле-
ген кезеңдегі кірістіліктің төмендеуі кезінде де 
айырмашылықты өтеуге мемлекет кепілдік береді.

Зейнетақы активтерін инвестициялық басқару 
мен есепке алудың барлық жүйесі ашық: әрбір 
салымшының  enpf.kz сайтындағы немесе ұялы 
қосымшадағы жеке кабинетінен өзінің инвестициялық 
кірісін көруге мүмкіндігі бар.  

ТАЗА ИнвЕСТИцИЯ
ЖАРнАЛАРДАн АСЫП ТүСТІ

"түнгі уақытқа" әкімшілік жауапкершілік бар

СапаСыз жұмыС – 
екі қайтара жұмыСОблыс әкімі Нұрлыбек Нәлібаев 

жылу-электр орталығында алдағы жылу 
маусымына дайындық мәселелері бойынша 
көшпелі мәжіліс өткізіп, мекемеге 9 арнайы 
техниканың кілтін табыстады. 

Аймақ басшысы кәсіпорын қыз-
меткерлерінің қажырлы еңбегін атап өтіп, 
саланың дамуына алдағы уақытта да 
қолдау көрсетілетінін жеткізді.

– «Мемлекет басшысы мен Үкіметтің 
қолдауының арқасында Сыр өңірінде 
соңғы жылдары мақсатты бастамалар қолға 
алынды. Экономиканың барлық негізгі 
көрсеткіштерінде өсім бар. Қаңтар-тамыз 
айларындағы әлеуметтік-экономикалық 
даму көрсеткіштері бойынша Қызылорда 
облысы өңірлер арасында алғашқы 
орын нан көрінді. Облыстың биылғы 
бюд жеті 744 млрд. теңгеден асты. Бұл 
ауқымды қаражат бірінші кезекте аймақ-
тың өзекті мәселелерін шешуге, облыс 
тұрғындарының өмір сүру сапасын 
арттыруға бағытталуда. 

Тұрғындарды жылумен үздіксіз қамту 
мақсатында жылу нысандарын жаңғыртуға 
12 млрд. теңге қаржы қаралды. Оның ішінде 
9,5 шақырым жылу желілерін жаңғыртудың 

6 жобасын жүзеге асыруға 6 млрд. 900 млн. 
теңге қаржы бағытталды. Үкімет резер-
вінен «Оңтүстік» қазандығының «Bono 
Energy» маркалы үш бу қазандығын жаң-
ғыртуға 2 млрд. 700 млн. теңге бөлініп, 

жұмыстар жүргізілуде. Жергілікті бюджет 
және кәсіпорын қаржысы есебінен меке-
менің негізгі қондырғылары мен жылу 

қазандықтары жөндеуден өткізілуде. 
Жұмыс жылу беру маусымына дейін толық 
аяқталады. 

Мемлекет басшысының тапсырмасына 
сәйкес Қызылорда қаласында қуаттылығы 

240 мегаваттық жаңа жылу-
электр орталығының құрылысы 
қарқынды жүруде. Нысан 2025 
жылғы тамыз айында ел игілігіне 
табысталады. 

Бүгін орталық қызметкерле-
рінің халыққа қызмет көрсету 
сапасын арттыру үшін облыстық 
бюджеттен 521 млн. теңгеге сатып 
алынған 9 жаңа заманауи арнайы 
техниканың кілтін табыстаймыз. 
Жаңа техникалар ел игілігі үшін 
қызмет етеді деп сенеміз», – деді 
Нұрлыбек Машбекұлы.

Іс-шарада «Құрмет» ордені-
нің иегері, Қызылорда қаласы 
және Арал ауданының Құрметті 
азаматы Имамадин Оңғарбаев 
орталық ұжымын құттықтап, 
бата берді. 

Жылу-электр орталығына жұмысқа 
ең қажетті арнайы техникалар та-
бысталды.

Астана қаласында Қызылорда облысы тауар-
өндірушілерінің ауыл шаруашылығы жәрмеңкесі 
екі күн бойы өтті. Елорда тұрғындарына Сыр 
өңірінің брендіне айналған ақ күріші, балығы 
мен ас тұзы, қауын-қарбызы, ұлттық сусындары 
жеткізілді.

Онда 80-ге жуық Сыр диқандары мен тауар-
өндірушілерінің құны 270 млн. теңге болатын 600 
тоннадан астам өнімдері ұсынылды.

Атап айтқанда, 300 
тоннадан астам күріш, 
6 тонна ет өнімдері, 
30 тоннадай балық 
өнімдері, 80 тоннадан 
астам көкөніс пен жеміс-
жидек, 180 тонна бақша 
өнімдері, 3 тонна ас тұзы, 
15 тоннаға жуық сүт және 
кондитер өнімдері бар. 
Келушілерге ерекше 
көңіл-күй сыйлау үшін 
Сыр елі өнерпаздарының 
қатысуымен концерттік 
бағдарлама қойылды.

Аймақтың аграрлық 
саласында бәсекеге 
қабілетті өнім өндіру 
арқылы азық-түлік 
қауіпсіздігін қамтамасыз 
ету мәселесі жолға 

қойылған. Мемлекеттік қолдаудың арқасында 
аймақтың ауыл шаруашылығы саласы қарқынды 
дамып келеді.

Осы жылдың 8 айында ауыл 
шаруашылығында 58,5 млрд. теңгенің өнімі 
өндіріліп, өсім көрсеткіші 2,1%-ға артты.

Жалпы биыл 190 мың гектарға жуық 
жерге ауыл шаруашылығы дақылдары 
орналастырылса, негізгі дақыл күрiштің көлемі 

85,6 мың гектарды құрады.

Егісті әртараптандыру бағытында 2,6 мың 
гектарға, су үнемдеу технологиясын қолдану 
арқылы 4,4 мың гектарға дақылдар егілді.

Мемлекет тарапынан көрсетілген қолдаудың 
арқасында диқандарға су қажетті деңгейде 
жеткізілді. Шаруашылықтар күтіп-баптау жұмыс-
тарын агротехникалық талаптарға сай жүргізді.

Егін жинау жұмыстарына қажетті ауыл 
шаруашылығы техникаларымен, жанар-
жағармаймен, минералды тыңайтқыштармен 
толық қамтамасыз етілген. Бүгінде егілген 85,6 
мың гектар күріштің 50,3 мың гектары орылып, 
42,7 мың гектары бастырылды. Әр гектардан 

орташа есеппен 52,1 центнерден өнім алынуда. 

Мал шаруашылығын дамыту бойынша жүйелі 
жұмыстар жолға қойылып, нәтижесінде өткен 
жылмен салыстырғанда ірі қара мал басы 36,6%-
ға, қой мен ешкі 22,3%-ға, жылқы 0,1%-ға, түйе 
4,3%-ға, құс 7,7%-ға көбейді.

Сондай-ақ, өңірдің экспорттық әлеуеті 
де артып келеді. Бүгінде Сыр елінің ауыл 
шаруашылығы өнімдері әлемнің 16 мемлекетіне 
экспортталуда.

Экспортталған өнімнің басым бөлігі - күріш. 
Ол Ресей, Беларусь, Әзірбайжан, Тәжікстан, 
Украина, Моңғолия, Өзбекстан және Ирак 
мемлекеттеріне жөнелтілуде.

АСТАнАДА БОЛҒАн ЖӘРМЕҢКЕ

АймАҚ бАСШЫСЫ ОНкОЛОгИЯ 
ОРТАЛЫҒЫНА бАРДЫ

Облыс әкімі Нұрлыбек Нәлібаев медицина мекемелерін аралау кезінде облыстық 
онкология орталығына арнайы барып, емделушілердің хал-жағдайын сұрады. 

Орталық ғимараты 2021 жылы салынған. Бос тұрған денсаулық сақтау саласы 
ғимараттарын тиімді пайдалану мақсатында 185 төсек-орынға арналған бұрынғы 
модульдік-инфекциялық аурухана былтыр материалдық-техникалық жабдықтарымен 
бірге облыстық онкология орталығына берілді. Мұнда 350 қызметкер жұмыс істейді.

Аймақ басшысы емделушілерге барлық жағдай жасалу керектігін, орнатылған құрал-
жабдықтарды тиімді пайдалануды ескертті.

– «Онкологиялық ауруларды ерте сатысында анықтау, тиімді әдіс-тәсілдер арқылы 
емдеу, ауыр халдегі науқастарға барынша қолдау көрсету – орталық қызметкерлерінің 
басты міндеті. Осындағы медициналық құрал-жабдықтар халыққа толыққанды қызмет 
көрсетуі тиіс. Олар сатып алынғандағы басты мақсатына сай пайдаланылуы керек, – деді 
Нұрлыбек Машбекұлы.

Облыс әкімі Нұрлыбек Нәлібаев 
денсаулық сақтау нысандарындағы күрделі 
жөндеу жұмыстарының барысын көрді.

Алдымен облыстық жұқпалы аурулар 
ауруханасына барды. Ауруханада бір 

ауысымда 400 адам жұмыс істейді. 
Ғимарат 1989 жылы пайдалануға берілген. 
Өткен жылы күрделі жөндеудің жобалық-
сметалық құжаттамасы әзірленіп, 
сараптаманың оң қорытындысы алынды. 
«Абу-Сер» ЖШС қазір жұмыстың 45%-ын 
орындаған. Нысан 2025 жылға өтпелі.

Нұрлыбек Машбекұлы “инфекцион-
ный дан” әрі қарай Қызылорда облыстық 
психикалық денсаулық орталығындағы 
күрделі жөндеу жұмыстарын көрді. 
Орта лық ғимаратының қабырғалары 
күйдірілген қыштан салынған, 1973 жылы 
пайдалануға берілген. Бұның да күрделі 
жөндеуінің жоба-сметалық құжаттамасы 
2022 жылы әзірленіп, сараптаманың оң 
қорытындысы алынған. «СМП-Қызыл-
орда» ЖШС қазір жұмысты 85% аяқтаған. 

Облыстық фтизиопульмонология 
орталығында да күрделі жөндеу 

жұмыстары жүргізілуде. Бес қабатты, 235 
төсек-орынға арналған ғимарат 1981 жылы 
салынған. «Асар» ЖШС алдағы жылға 
өтпелі жөндеу жұмыстарының 60%-ын 
аяқтаған.

Нысандардағы жұмыс барысын 
көрген аймақ басшысы күрделі жөндеуге 
қойылатын ең басты талап – сапа екенін 
атап айтып, бірқатар тапсырма берді. 

– «Жұмыс барысындағы кемшіліктерді 
түзетуге екі апта уақыт беріледі. Сол 
мерзім ішінде тапсырма орындалмаса, 
жауапты сала басшыларына, қабылдап 
алушыларға шара көріледі. 

– Аталған ғимараттарды күрделі 
жөндеу ем алушыларға кәсіби, зама-
науи медициналық қызмет көрсетуді 
жетілдіру үшін қолға алынды. Қаржы-
сы шешілді, міндеттер айқындалды. 
Бүгін байқалған сапасыз жасалған 
тұстарды мердігерлер екі жұмыс 
қылып қайта түзейді. Егер жұмыс 
қорытындысы талап үдесінен шықпаса, 
заң аясында шара қолданылады, – деді 
Нұрлыбек Машбекұлы.

“Жылудың” техникасы Жаңарды

АРнАЙЫ ТЕХнИКАЛАР 
ТАБЫСТАЛДЫ

Еңбек күні қарсаңында облыс әкімі Нұрлыбек Нәлібаев аймақтағы коммуналдық 
мекемелерге 52 жаңа арнайы техниканың кілтін табыстады. Іс-шараға Парламент 
депутаттары Наурызбай Байқадамов, Руслан Рүстемов, Мұрат Әбенов, Мархабат 
Жайымбетов, Мұрат Ергешбаев қатысты.

Аймақ басшысы сала еңбеккерлерін құттықтап, игі тілегін жеткізді. 
– «Мемлекет басшысы Қасым-Жомарт Кемелұлы: «Ел мүддесі – бәрінен биік. Әділетті 

Қазақстанда еңбек адамына ерекше құрмет көрсетілуге тиіс. Еңбек адамдары – еліміз бен 
мемлекетіміздің тірегі» деген болатын. 

2013 жылғы қарашада Президентіміздің Жарлығымен қыркүйектің соңғы жексенбісі 
Еңбек күні болып бекітілді. Бұл – жасампаз ісімен, маңдай терімен ел дамуына өлшеусіз 
үлес қосып жүрген сіздерге деген құрметтің белгісі. Сыр өңірі қандай жетістікке жетсе 
де, қандай биіктен көрінсе де, өздеріңіз секілді еңбексүйгіш азаматтарымыздың еңбегінің 
жемісі деуге әбден болады. 

Коммуналдық сала еңбеккерлерінің халыққа қызмет көрсету сапасын арттыру үшін 
облыстық бюджеттен 2 млрд. теңгеге сатып алынған 5 арнайы техниканы «Қызылорда су 
жүйесі», 23 көлікті «Жасыл Қызылорда», 24 көлікті «Қызылорда тазалығы» мекемелеріне 
табыстаудамыз. Тұрғындардың таза, қолайлы ортада өмір сүріп, сапалы қызмет алуын 
жақсарту өте маңызды. Жаңа техникалар жұртшылықтың игілігі үшін қызмет етеді», – 
деді Нұрлыбек Машбекұлы.

Соңғы жылдары өңірде барлық саланың материалдық-техникалық 
базасын нығайтуға басымдық берілуде. Қоғамдық көліктің мәселесін 
түбегейлі шешу үшін 300, мектеп оқушыларына 30 автобус, денсаулық 
сақтау саласына 70 жедел жәрдем көлігі, орманшыларға 95 арнайы 
техника, ветеринария саласының мамандарына 59, құқық қорғау 
органдарына 92 қызметтік автокөлік алынды. 

Коммуналдық салаға да жан-жақты қолдау көрсетілуде. «Қызылорда 
тазалығы», КРЭК, «Қызылорда су жүйесі» мекемелеріне 42 арнайы техника 
табысталып, тұрғындар игілігі үшін қызмет етуде. Алдағы уақытта 
«Қызылорда су жүйесі» мекемесіне 5, «Жасыл Қызылорда» мекемесіне 23, 
«Қызылорда тазалығы» мекемесіне 24 жаңа арнайы техниканың кілті 
табысталмақ. Мұнан бөлек, «Үлгілі елді мекен» облыстық байқауының 
жеңімпаздарына күнделікті ел тұрмысына қажетті, заманауи үлгідегі 48 
арнайы техника берілді. 

Биыл облыс тұрғындарының сұранысына сәйкес өңірдің барлық 
елді мекеніндегі денсаулық сақтау мекемелеріне 200 санитарлық 
автокөлік алынуда. Оның 126-сы қолданыста, қалған 74-і жақын күндері 
табысталады.

«ЖАЙЛЫ 
МЕКТЕП» 
ЖОБАСЫ 
ЖОСПАРҒА САЙ 
ЖҮЗЕГЕ АСУДА

Президент Әкімшілігінің басшысы 
Айбек Дәдебайдың төрағалығымен өткен 
мәжілістің күн тәртібінде «Жайлы мектеп» 
ұлттық жобасын іске асыру барысы 
қаралды. Жиынға жауапты министрліктер 
қатысып, өңір әкімдіктері онлайн 
байланыс арқылы қосылды.

«Жайлы мектеп» ұлттық жобасы 
аясында облыста 12 300 орынға арналған 
21 мектеп салу және оның 10-ын биыл 
пайдалануға беру жоспарланған. Өткен 
жылы мектептер құрылысына 19,6 млрд. 
теңге қаржы бөлініп, «Самұрық-Қазына 
Констракшн» акционерлік қоғамының 
шотына аударылды.

Биылға жоспарланған 24,5 млрд. 
теңгенің 50% авансы 31 шілдеде берілді. 
Қызылорда облысы әкімдігі мектептерге 
инфрақұрылым жеткізудің жоба-сметалық 
құжаттарын әзірлеп, сараптаманың оң 
қорытындысы алынды. Қазір 10 мектепке 
инфрақұрылым жүргізу жұмыстары толық 
аяқталды. 

Білім ошақтарының іргелес 
аумақтарын абаттандыруға, жол 
салуға жергілікті бюджеттен қаржы 
бөлінді, мердігерлер анықталып 
жұмыс жүргізілуде. Былтыр құрылысы 
басталған 10 мектептің 8-не мемлекеттік 
сараптаманың оң қорытындысы алынған.

ЭКОТАКСИ “ТАКСИДі” ЖАқСАРТАДы
Қала күні қарсаңында Қызылордада қалаішілік көлік қатынасын одан әрі жетілдіру 

үшін «Қызылорда автобус паркі» ЖШС-не 52 жаңа электромобиль, яғни экотакси көлігі 
және денсаулық сақтау мекемелеріне 74 санитарлық автокөлік табысталды.

Облыс әкімі Нұрлыбек Нәлібаев аймақ тұрғындарын такси қызметін көрсететін 
заманауи көліктермен құттықтады. 

– «Соңғы екі жылда біз барлық саланың материалдық-техникалық базасын нығайтуға 
басымдық бердік. Ең алдымен облыс орталығындағы қоғамдық көлік мәселесін түбегейлі 
шешу үшін 300 жаңа автобус алынды. Олар бүгінгі күні халыққа қызмет етуде. Биыл облыс 
тұрғындарының сұранысына сәйкес өңірдің денсаулық сақтау ұйымдарының барлығына 
200 санитарлық автокөлік алынды. Осылайша өңір тұрғындарының медициналық 
қызметке қолжетімділігі арта түсуде, яғни аймақтағы елді мекендер түгелдей санитарлық 
автокөлікпен қамтылуда. Қаладағы қоғамдық көлік мәселесі шешілген соң, тұрғындарға 
бағасы мен қызметі қолайлы болатын такси қызметін де жолға қоюды ойластырдық. Биыл 
1 млрд. 100 млн. теңгеге 100 электромобиль алынуда. Алғашқы 52-сі экотакси қызметін 
атқарады. Бұл бастама халыққа көрсетілетін қызмет сапасын арттыруға, такси қызметіне 
тиімді баға қалыптастыруға зор септігін тигізеді», – деді Нұрлыбек Машбекұлы.

Іс-шарада Денсаулық сақтау ісінің үздігі, Қызылорда облысының Құрметті азаматы 
Тұрғанбай Маханов жерлестерін құттықтап, ізгі тілек білдірді. 

Жаңа автокөліктер әуежай, теміржол вокзалы, жаңа автовокзал аумағында 
жолаушыларға қызмет көрсететін болады.



қмешіт     қшамыА А 3.10.2024 жыл

4
бет

БЕЙБІТ АТОМ ДЕГЕН
КөМІР эЛЕКТР 
СТАнцИЯСЫн ЖАПТЫ

Ұлыбританияда соңғы жұмыс істеп тұрған Рэтклифф-он-Сор көмір электр 
станциясы жұмысын тоқтатты.

Әлемдегі алғашқы көмір электр станциясы Холборн Виадукты 1882 жылы 
Лондонда Томас Эдисон салған. Бұл тарихи оқиға Ұлыбританияда өнеркәсіптік 
революцияның бастауы болды. ХХ-шы ғасырдың бірінші жартысында көмір 
елдің барлық дерлік электр энергиясын қамтамасыз етті.  2012 жылы көмір 
Ұлыбританияның 39% қуат көзін құраған.

Алайда климаттың өзгеруіне қатысты ғылыми дәлелдер негізінде көмір 
ластаушы қуат көзі екендігі дәлелденді. 2015 жылы Ұлыбритания үкіметі көмір 
қуатын он жыл ішінде тоқтатуға уәде берді.

Көмірден толығымен бас тарту бастамасы тез жүзеге асты. 2010 жылы 
жаңартылатын энергия көздері Ұлыбритания электр энергиясының тек 7%-ын ғана 
қамтамасыз етсе, 2024 жылы бұл көрсеткіш 50%-дан асып, көмір жағуды біржолата 
тоқтатуға мүмкіндік берді. Жасыл энергияға көшудің сәтті жүзеге асқаны соншалық 
көмір электр станцияларын жабу жоспары межеден бұрын орындалды.

Қоршаған орта министрі Лорд Дебен Ұлыбритания көмірге тәуелді мемлекет 
болғанын және қазір оны бірінші болып тоқтатып жатыр дейді.

Ұлыбританияда көмірден электр энергиясын өндіру тоқтап, қазба отынына 
деген 142 жылдық тәуелділік аяқтады.

Бельгия 
“атомды” 
жаппайды

Бельгия. 1990 жылдан бастап электр энергия-
сын тұтыну өскен. 2016 жылы атом энергетикасы 
электр энергиясының 51,3 пайызын қамтамасыз 
ете бастады. Елдегі алғашқы коммерциялық атом 
электр станциясы 1974 жылы жұмысын бастаған.

1913 жылы Катангада сол кездегі бельгиялық 
Конго уран кенін тапқан. Бірақ ХХ ғасырдың 
ортасында Бельгия уран қоры айтарлықтай аз 
елдердің біріне айналды. Екінші дүниежүзілік 
соғысқа дейін де Америка Құрама Штаттары 
Бельгия колониясындағы уран қорына 
қызығушылық танытқан. Өткен ғасырдың 40-
50 жылдарында Бельгия АҚШ-тағы уранның 
негізгі жеткізушілерінің бірі болды. Бұл сауда 
қатынастары Бельгияға азаматтық мақсатта 
ядролық технологияларға қол жеткізуге мүмкіндік 
берді. Нәтижесінде, 1952 жылы елде SCK•CEN 
ядролық зерттеулер оқу орталығы құрылды.

Бірінші Doel 1 атом электр станциясы 1974 
жылы пайдалануға берілді. Келесі он жыл ішінде 
желіге тағы алты реактор қосылды. Бірақ соған 
қарамастан Бельгия 2025 жылға қарай атом 
энергетикасынан толығымен бас тартуға шешім 
қабылдаған еді. Алайда 2022 жылдың наурызында 
екі реактордың жабылуын тағы 10 жылға кейінге 
қалдыру туралы шешім қабылданды.

Брюссель дипломатиялық академиясының 
кеңесшісі, Бельгия адвокаттар алқасының мүшесі 
Жан Брабандер:

– Франция АЭс дамуын белсенді түрде 
ілгерілетіп келеді. Германияда оларды 
«қатыру» туралы шешім қабылданды. Жеке 
өзім де атом электр станциясының болашағын 
жан-жақты бағалаймын. Бір жағынан, бір күні 
станцияны өшіру керек екенін түсіну керек. 
Бұл көп уақыт пен ақшаны қажет етеді. Екінші 
жағынан бұл зиянды шығарындыларсыз 
«таза энергия» саналады. Тағы бір мәселе 
- АЭс энергиясының құны. Атом электр 
станциясының құрылысы қымбат болып 
саналады және қандай технологияны таңдау 
керектігін анықтау маңызды.

Тұтастай алғанда бұл зиянды шығарын-
дыларсыз «таза энергия» есебінде, сондықтан 
атом электр станцияларының сөзсіз артық шы-
лығы бар. Бельгия атом электр станциясын 
салған әлемдегі алғашқы елдердің бірі болды. 
Бұл бізге тек пайдалану ғана емес, ядролық 
қал дықтарды тиімді кәдеге жарату тәжірибесі 
де болды. Ол өте күрделі процесс. Бүгінде 
Бель гияда елге энергетикалық қажеттіліктерді 
жеңу ге көмектесетін екі атом электр 
станциясы жұмыс істейді.

көРШІЛЕРІНЕ САТЫп ОТЫР
Чехия. Чехияда электр энергиясының үштен бірін өндіретін алты ядролық 

реактор бар. Алғашқы коммерциялық ядролық реактор 1985 жылы пайдалануға 
берілді. Бұл ретте Үкімет атом энергетикасының болашағын берік ұстанады. 
Мәсе лен, Чехия үкіметі 2040 жылға қарай ядролық қуаттың айтарлықтай өсуін 
көздейді.

Еуродақ депутаты Томаш Здеховский:
– Бізде атом электр станциясын пайдаланудың жақсы тәжірибесі бар. 

Чехияда ядролық отынмен жұмыс істейтін екі станция бар – «Дуковани» 
және «Темелин». Екі станция да Чехиядағы барлық энергияның үштен 
бірінен астамын өндіреді. Бұл бізге саланың тұрақтылығын қамтамасыз 
етуге көмектеседі. Біз энергияны көршілерімізге экспорттай аламыз. 
Мысалы, Австрия немесе Германияға.

Ескісін жаңаға алмастырады
Мажарстан. Мажарстанда елдің электр энергиясының жартысына жуығын 

өндіретін төрт ядролық реактор бар. Алғашқы коммерциялық ядролық реактор 1982 
жылы пайдалануға берілген. 1956 жылы Венгрияның Атом энергиясы жөніндегі 
ұлттық комитеті құрылған. 1966 жылы Мажарстан мен Кеңес одағы арасында атом 
электр станциясын салу туралы мемлекетаралық келісімге қол қойылған. 1967 
жылы Будапешттен оңтүстікке қарай 100 шақырым жердегі Пакш алаңы таңдалды. 
1971 жылы 880 МВт Атом зауытына тапсырыс берілді, алғашқы блоктың құрылысы 
1974 жылы, ал екіншісі 1979 жылы басталды. Төрт ВВЭР-440 реакторы (V-213 
моделі) 1982-1987 жылдар аралығында іске қосылды.

Еуродақ депутаты Андрош Ласзло: 
– Мажарстан ескісін алмастыратын жаңа атом электр станцияларын 

салуға инвестиция салуға шешім қабылдады. Елде Атом энергиясы саяси 
тұрғыдан өзекті мәселе емес. Біздің «Фидеш» партиясы келесі атом электр 
станциясының құрылысын қолдайды. Әрине, атом энергетикасына 
қарсы топтар бар. Бірақ Мажарстанда бұл маңызды тақырып емес екенін 
қайталаймын. Жұмыс істеп тұрған атом электр станциясы елдің барлық 
энергиясының шамамен 50 пайызын өндіреді.

КОрея   реАКТОрЫ 
ҚАНДАЙ?

Кореяда 26 реактор жұмыс істеп тұр. Олар мемлекетке қажетті жалпы 
электр энергетикасының 30 пайызын өндіреді. Оның бірі – Син-Ханул-2 
реакторы өткен жылы ғана пайдалануға берілген. Мұнан бөлек, Сеул-
3 және Сеул-4 реакторлары салынып жатыр. Сонымен қатар 2 реактор 
жұмысын тоқтатқан. Ал кореялық компаниялар салған бір АЭС шетелде, 
яғни, Біріккен Араб Әмірліктерінде жұмыс істеп тұр. Кореяның өзіндегі 
және БАЭ-дегі АЭС-тер APR-1400 реакторымен жұмыс істейді.

Оңтүстік Кореяда атом электр стансасы 4 бөліктен тұрады десек 
болады: реактор ғимараты, ядролық қалдық қоймасы, трубина ғимараты 
және басқару алаңы. Ал реактор орналасатын ғимарат күмбез түрінде 
салынады. Алдымен ғимарат салынатын алаңның табанына гранит 
тасы төселіп, үстіне бетон құйылады. Күмбез биіктігі – 72 метр. Бұл 24 
қабатты үйдің биіктігімен пара-пар. Диаметрі – 54 метр. Қабырғасының 
қалыңдығы – 1 метр 37 сантиметр. Қабырғаны айналдыра диаметрі 57 мм 
арматура жіберіліп, күмбезді бойлай жоғары-төмен 6 мм бірнеше ондаған 
арматурадан өрілген қосымша жуан темір арқан салынады. Содан 
кейін бетон құйылады. Мұндай қалыңдықтағы әрі көптеген арматурамен 
құйылған қабырға тосыннан реакторда апат болған жағдайда радиацияның 
сыртқа таралуына жол бермейді. Сырттан ұшақ соғылса да, зеңбірекпен 
атқыласа да былқ етпейді. 900 мың тонналық соққыға төтеп береді.

Реактор электр энергиясын өндіру үшін ішінде 900 мыңға жуық ядролық 
отын салынған капсула қолданылады. Капсула – табанының барлық 
қабырғасы 20 см болатын, ұзындығы 4 метр болатын және ұзынынан әр 
қабырғасына 16 темір өзекше жіберілген құрылғы. Мұндай бір құрылғының 
салмағы – 640 келі. Реакторға осындай 241  капсула бірден салынады және 
1,5 жылдан кейін оның 10-ы ауыстырылып отырады. Осы капсулаларды 
алмастыру үшін реактор жұмысы 7-10 күнге уақытша тоқтатылады. Айта 
кетерлігі, баланың саусағындай ғана болатын кішкентай бір ядролық отын 
15 тонна көмірдің электр энергиясын беруге қауқарлы.

Реактор орналасқан алаңның төменгі қабатында қуаты сарқылған 
капсулаларды сақтауға арналған қойма бар. Қойма – ені шамамен 10, ал 
ұзындығы 15 метр болатын бассейн. Бассейн 100 пайыздық бор қышқылына 
толтырылған. Сеул-1 реакторының астындағы осындай бассейнде 200 
капсула сақталып тұр. Сақтау мерзімі – 20 жыл. Осы мерзімде бассейн 
толып кетсе, онда басқа қоймаға ауыстырылады. Ядролық отынның қуаты 
сарқылып, жарамсыз күйге түссе де жылу бөлуін жалғастыра береді. 
Мәселен, 200 капсула салынған бассейндегі бор қышқылының жылуы – 30 
градус. Ал бассейнде таза су болса, онда оның қызуы мұнан әлдеқайда 
жоғары болмақ, яғни капсула радиация бөлуін жалғастыра береді. 
Сондықтан, оңтүстіккорейліктер ядролық отын қалдықтарын жерге көму 
сынды шараны қарастырып та отырған жоқ.

Сеул атом электр стансасы реакторды салқындату үшін Сары теңізден 
секундына 50 тонна су алып отыр. Осы суды реактор 324 градусқа дейін 
ысытып, оны құбыр арқылы бу генераторына айдайды. Бу генераторында 
су 240 градусқа дейін төмендетіліп, жоғары қысым турбинасына жетеді. 
Сөйтіп, ротор бойындағы қалақшаларды айналдыру арқылы электр 
энергиясын өндіреді. Турбинадағы қысым – 158 бар (қысым өлшем бірлігі). 
Қалақшалар бір минуттың ішінде 1 800 айналым жасап, 24 мың вольттық 
электр энергиясын тудырады. Жоғары қысым турбинасында су 10-40 
градусқа дейін салқындайды. Ал теңізге қайта құйылатын кезде судың 
температурасы шамамен 7-8 градус болады. Жалпы, бұл реакторларда 
қолданылатын судың буланып, ауаға таралуы 0 пайызға тең. Теңізге 
құйылатын су радиацияға да ұшырамайды. Өйткені, реакторды 
салқындататын су мен теңізден алынған су бір-бірімен араласпайды, яғни 
тұйық цикл технологиясы қолданылған.

“Қазақстандық атом электр станциялары” ЖШС-і

ҚР Президенті жанындағы Қазақстан 
Республикасының ұлттық ғылым 
академиясының вице-президенті Абай 
СЕРІКҚАнОв:

ҒАЛЫМДАР ЗЕРТТЕУ 
ЖүРГІЗІП ЖүР

- Атом физикасы бойынша еліміздің ғылыми әлеуетін анықтау 
үшін Ғылым академиясы өткен жылдан бастап Курчатов қаласындағы 
Ұлттық ядролық орталықтың, Семей қаласындағы Ядролық қаруды 
қолданудың салдарын жою орталығының, Өскемен қаласындағы 
Үлбі металлургиялық зауытының, Алматыдағы Ядролық физика 
институтының жұмысымен танысты. Сондай-ақ, біз Дубна қаласында 
орналасқан халықаралық үкіметаралық ғылыми-зерттеу ұйымы 
- Біріккен ядролық зерттеулер институтына барып көрдік. Оның 
құрылтайшыларының бірі - біздің мемлекетіміз. Мұнда 100-ге жуық 
қазақстандық ғалымдар зерттеу жүргізіп жүр. Ондағы ғалымдардың 
орта жасы - 27. Соңғы 2 жылда олар жоғары рейтингті журналдарда 
316 ғылыми мақала жариялады.

Бейбіт атом саласына мамандар Серікбаев атындағы ШҚТУ, 
Аманжолов атындағы ШҚУ, Шәкәрім атындағы СМУ, Әл-Фараби 
атындағы ҚазҰУ, Сәтбаев атындағы ҚҰТЗУ және Дәукеев атындағы 
АЭБУ-да дайындалады. Атом саласының ғылыми нәтижелеріне 
келсек, соңғы жылдары 473 мақала жоғары рейтингті журналдарда 
жарияланған. Бұл осы саладағы жақсы іргетас бар екенін көрсетеді. 
Айтылған көрсеткіштерге сүйене отырып, Қазақстанның бейбіт атом 
саласын дамытуда айтарлықтай әлеуеті бар деген байламға келеміз.

Белгілі өзбекстандық физик-ядрошы, 
Ташкенттегі ұлттық ядролық зерттеу 
университеті филиалының оқытушысы 
Шохмирзо УМАРОв:

Өзбекстан өңірдегі алғашқы аз қуатты 
атом электр станциясын (АЭС) салуға кіріс ті. 
Қазіргі уақытта құрылыс алаңы дайын далып, 
жобалау жұмыстары басталды. 

Өзбекстан аумағында АЭС салу идеясы 
1970 жылдардан бастап талқыланып келді. 
Дегенмен түрлі жобалар келіссөз деңгейінде 
қалып отырды. АҚШ, Қытай, Франция 
және Оңтүстік Корея сияқты елдердің 
ұсыныстары зерттелді, бірақ түпкілікті келісім 
«Росатоммен» жасалды.

Биыл 27 мамырда Өзбекстанда аз қуатты 
АЭС салу туралы шешім қабылданды, 
яғни елімізде әрқайсысының қуаты 55 
МВТ болатын (жалпы қуаты 330 МВт) 6 
энергоблок бой көтермек. 10 қыркүйекте осы 
жұмыстарды бастау туралы хаттамаға қол 
қойылды. Оған сай, жобалық құжаттарды 
дайындау ісі қолға алынды.

АЭС салу шешімін қабылдаудың 
бірнеше себебі бар. Біріншіден, біз цифрлық 
экономикаға ойысып жатырмыз. Бұған 
дейін «Цифрлық Өзбекстан» стратегиясы 
қабылданды. Оған сай, барлық саланы 

цифрландыру процесі жүріп жатыр.
Өзбекстан аграрлық-өнеркәсіптік елден 

өнеркәсіптік мемлекетке айналуға ниетті. 
Сондықтан бұлардың барлығы үздіксіз 
электр энергиясын қажет етеді. Тиісінше, 
біздің елдің энергобалансында барлық 
энергия өндіру көздері болуы тиіс: күн, жел, 
су электр станциялары және АЭС.

Жизақ облысында ірі энергетикалық 
нысан бой көтереді. Сәйкесінше, оған қажетті 
инфроқұрылым қалыптасады, атап айтқанда 
жол, аурухана, мектеп. Мұның барлығы 
Жизақ облысының әлеуметтік-экономикалық 
дамуына серпін берері анық.

Көпшілігі АЭС көп су тұтынады деп 
ойлай ды. Дегенмен бұл жаңсақ пікір. 
Егер қуаты бірдей болса, онда АЭС те 
жылу электр станцияларымен (ЖЭС) бір 
мөлшерде су тұтынады. Өйткені, екеуінде де 
термодинамикалық цикл жүреді, яғни су буға 
айналады, кейін ол турбинаны іске қосады 
да әрі қарай ол бу конденсат күйінде тұнады.

Бұл цикл АЭС-те де, ЖЭС-те де бірдей. 
Біз алдағы уақытта өңірде су тапшылығы 
болуы мүмкін екенін ескере отырып, 
реакторларды «құрғақ» салқындату жүйесін 
қолдануға ниеттіміз. Ол тұтынатын судың 
шығынын шамамен 10 есе азайтады.

Болуы мүмкін түрлі төтенше жағдайларға 
төтеп беру үшін АЭС-ті жоспарлау кезінде 
барлық ерекшеліктер ескеріледі. Ол 
салынатын жерді зерттеуден басталады. 
Сейсмологиялық тұрақтылығы, топырақтың 
сапасы және басқа да ерекшеліктері 
зерделенеді. Осылардың барлығы жоспарлау 
кезеңінде есепке алынады.

Мысалы, АЭС Армения еліндегідей 
сейсмикалық белсенді аймаққа салынса, 
онда реакторлар сол жағдайларға бейімдеп 
құрылады. Аталған нысан 1988 жылы 
болған 9 баллдық Спитак жер сілкінісіне 
төтеп бере алды, оның іргетасы мен өзге 
де қабырғаларына зақым келген жоқ. Бұл 
АЭС-ті жобалау кезінде тиімді шешімдер 
қабылданғанын растайды.

Мұнымен бірге заманауи АЭС-тер «пост-
фукусималық» талаппен салынады. Онда 
ең экстремалды сценарийлер ескерілген. 
Мәселен, АЭС цунами қаупі өте төмен, 
шөлейтті аймақта салынса да, ол цунамиге 
төтеп бере алатындай талаппен құрылады. 
Апаттық кезеңде электр энергиясымен 
жабдықтау үшін арнайы дизелдік генератор-
лар қарастырылады. Бұл шаралар кез келген 
төтенше жағдай сәтінде АЭС-тің іркіліссіз 
жұмыс істеуін қамтамасыз етуге бағытталған.

“росатом” ӨзбЕкстанда аЭс салады«Ma'no» зерттеу 
бастамалары 
орталығының 
директоры
Бахтиёр эРГАШЕв:

– Атом электр 
станциясының Орталық 
Азия елдері үшін ұтымды 
тұстары көп. Сондықтан 
түрлі қуаттағы АэС-терді 
салу «энергия-миксті» 
сақтап тұруға бағытталған. 
Қандай да бір энергия 
өндіру көздеріне тәуелді 
болып отыру орынсыз. 
Бұған дейін өзбекстан 
қуаты 2,4 млрд Мвт 
болатын үлкен АэС салуды 
жоспарлаған. Дегенмен, 
қазір сол белгіленген 
орында аз қуатты атом 
электр станциясының 
құрылысын бастау 
көзделіп отыр.

“өЗ АҒАМЫЗ” АТОМ САЛЫП ЖАТЫР...

– Біз электр қуатының тапшылығына 
тап болдық. Қазір электр энергиясы 
бойынша тәуел ділікті жылына шамамен 
60 млрд. теңге ге баға лап отырмын. 
Тапшылықтың негізгі кезеңі екі жыл 
бұрын байқалған. Алдағы уақытта бұл 
көрсет кіш арта түседі. Қазірдің өзін де 
импорттық электр энергиясының баға-
сы біздегіден үш есе қымбат. Әрине, 
бір атом электр станциясы бұл мәсе лені 
шешпейді, бірақ атом энергетикасын 
дамы туға серпін береді. Жеке өз басым 
үш атом электр стан циясы елеулі үлес 
қосады деп ойлаймын. 

Қазіргі кезде Қазақстанның энергети-
калық балансының құрылымында көмір 
генерациясы 70 пайыздан астам. Мен 
жаңартылатын энер  гия көздерін көбейтуді 
қолдаймын, бірақ тек жаңартылатын 
энергия көздері арқылы көміртегі 

бейтараптығына қол жеткізе алмай мыз.
Атом электр станцияларынан тиім-

ді ештеңе жоқ. Электр станциясы 80 
жыл дай уақыт жұмыс істейді, яғни бұл 
кезең дегі өзін-өзі ақтауға 20 жыл ғана 
мерзім керек. Қалған 60 жыл бойы ол 
90% тиімділікпен жұмысын жалғас-
тырады. 

Жаңартылатын энергия көздерінің 
жұмыс істеу мерзімі қысқа – шамамен 25 
жыл, ал бұл уақыттың жартысы станция 
шығын дарын ақтауға жұмсалады. 
Қазақ стандағы мұндай стан ция лардың 
тиімділігі 40 пайыздан аспайды.

Баршамыз көмірмен энергия 
өндіретін станциялардың мұржасынан 
күнделікті шығып жатқан түтінді көріп 
жүрміз. Олар қоршаған ортаға күл мен 
шаң шашып, ластап отыр. Көмір шаңы 
да қауіпті екенін білуіміз керек. 

«Қазақстанның энергиямен жабдықтаушы ұйымдары қауымдастығы» 
ЗТБ төрағасы Сергей АГАФОнОв:

эЛЕКТР ҚУАТЫнЫҢ 
ТАпШЫЛЫҒЫНА ТАп бОЛДЫҚ

өзбекстанда ресейлік 
технология бойынша 
өңірдегі алғашқы аз қуатты 
атом электр станциясы 
салынады. Оның құрылы-
сын бастау туралы құжат-
қа Ресей Президенті 
владимир Путиннің биыл 
27 мамырда өзбекстанға 
жасаған мемлекеттік сапары 
барысында қол қойған.

Сарапшылардың 
болжамына сай, 2050 жылға 
қарай Өзбекстанда энергияға 
деген сұраныс 2 есе артады. 
Тиісінше, экономиканы 
тұрақты дамыту үшін ел 
үкіметінің алдына негізгі 
энергия көзін жасақтау 
міндеті қойылды.

Ведомствоның мәліметін-
ше, әрқайсысының қуаты 
55 МВт болатын 6 реактор 
Жизақ облысындағы Тузкан 

көлінде салынады. Ресейлік 
«Росатом» құрылыстың 
бас мердігері болады, 
сонымен қатар құрылысқа 
өзбекстандық компаниялар 
да тартылады.

Жизақ облысында 
салынатын аз қуатты АЭС-
тің реакторлары «РИТМ-
200Н» деп аталады. Атом 
энергиясы агенттігінің 
ақпаратынша, ол Ресейдің 
атом энергетикасы 
саласындағы ең озық 
технологиялары қолданыла 
отырып әзірленген. Әр 
реактордың жылу қуаты – 
190 МВт, өндіретін электр 
қуаты – 55 МВт, қызмет ету 
мерзімі – 60 жылға дейін. 
«РИТМ-200Н» сериялы 
реакторлар Арктиканың 
қатал климаттық жағдайында 
жүк тасымалымен 

айналысатын кемелерге 
орнатылып, сынақтан өткен.

2012 жылдан бастап 
«Арктика», «Сібір», 
«Орал», «Якутия» және 
«Чукотка» әмбебап 
мұзжарғыш кемелері үшін 
10 «РИТМ-200» реакторы 
жасап шығарылды. 
Алғашқы үшеуі қазірдің 
өзінде пайдалануға 
беріліп, Арктиканың батыс 
аймағындағы кемелерде 
қолданылып келеді. 
Сондай-ақ, «РИТМ-200» 
реакторы базасындағы 
АэС бүгінде Усть-Куйга 
ауылында (Якутия) 
салынып жатыр. Оның 
бірінші энергоблогын 
2027 жылы іске қосу 
жоспарланса, ол толық 
қуатта 2028 жылдан бастап 
жұмыс істемек.



ТҮРкИЯДА “РОСАТОм”
ЕкІНШІ АЭС САЛАДЫ

Ресейлік «Росатом» мемлекеттік корпо-
рациясының Түркияның Синоп қаласында 
екінші атом электр стансасын салуға өтінімі 
басқа бәсекелестерінен басым түскен.

Түркияның Энергетика және табиғи ресурстар 
министрі А.Байрактар: «Росатом» - Түркияға 
инвестиция салып, атом электр станцияларын 
салуда біршама тәжірибе жинақтаған компания.

Синоп атом электр станциясы мемлекеттік және 
жеке сектор арасындағы бірлескен кәсіпорынға 
айналуы мүмкін және оны лицензиялау шамамен 
2-3 жылға созылады. Сондай-ақ түрік билігі 
Қытаймен Фракияда АЭС салу және АҚШ-пен шағын 
модульдік реакторлар салу туралы келіссөздерді 
жалғастырып жатыр. Америкалық Westinghouse 
Electric Company Түркияда шағын және қарапайым 
атом реакторларын салуға ниетті.

Түркияның Энергетика министрлігі Оңтүстік 
Корея мен ҚХР ұсыныстарын да қарастырып жатыр, 
бұл процесс әлі аяқталған жоқ.

2050 жылға қарай Түркия жалпы генераторлық 
қуаты 15 мың МВт болатын жалпы 12 реактор салуды 
жоспарлап отыр. Қазіргі уақытта Росатом Түркиядағы 
алғашқы Аккую атом электр станциясының 
құрылысын жүргізіп жатқандығы белгілі.

қмешіт     қшамыА А 3.10.2024 жыл

ҚОРҚЫНЫШ ЕМЕС...

Үлкен ауылы Жамбыл ауданының 
солтүстік-шығыс бөлігінде, аудан 
орталығынан 289 шақырым, Алматы 
облысының орталығы саналатын 
Қонаев қаласынан 330 шақырым 
қашықтықта, Балқаш көлінің 
жағалауында орналасқан. Ауылдың 
жалпы ауданы 7,7399 гектарды, ал 
елдің мекеннің ауданы 217 гектарды 
құрайды екен.

80 жылдардың ортасында дәл осы 
ауылда Екібастұз көмірімен жұмыс 
істейтін қуаты 4 000 МВт-тық Оңтүстік 
Қазақстан мемлекеттік аудандық 
электр стансасын салу жоспарланған 
болатын. Алайда, жоба өнеркәсіптік 
өндірістің күрт қысқаруына және 
электр энергиясын тұтыну көлемінің 
төмендеуіне байланысты тоқтатылған. 
1986 жылы елді мекен Жамбыл 
облысының Мойынқұм ауданының 
құрамынан Алматы облысының Күрті 
ауданы құрамына беріліп, жұмысшылар 
ауылы санатына жатқызылған.

Үлкен ауылының тұрғындары 
негізінен балық өнімдерін қайта 
өңдеумен және саудалаумен, сондай-
ақ таяу және алыс шет елдерге 
экспорттаумен айналысады. Тұрғындар 
Балқаш көлінен балық аулап, оны 

өңдейді. Ауылда екі балық кәсіпорны 
жұмыс істеп тұр.

Ауылда энергетикалық «KEGOC» 
АҚ компаниясының филиалы 
орналасқан. Оның мамандары 
жергілікті трансформаторлар мен 
шағын стансаларға қызмет көрсетеді. 
Сондай-ақ ауылда бір орта мектеп, 
учаскелік полиция, дәрігерлік 
амбулатория, дәріхана, мектеп 
кітапханасы мен пошта бөлімшесі 
бар. Сонымен қатар екі тұтынушылық 
кооператив, 23 дүкен, 5 асхана, 
дәмхана, жанар-жағармай құю 
стансасы, демалыс аймағы, фотосалон, 
екі қонақ үй, екі шаруа қожалығы жұмыс 
істейді екен.

1987 жылы 1 176 орынға 
шақталған орта мектеп ашылған. 
Онда 268 бала білім алады. Ал мектеп 
жанындағы шағын орталықта 50 бала 
тәрбиеленеді.

Ауылда жеке тұрғын үй жоқ, 
көпқабатты 31 үй бар. Оның 24-і 
ауыл округінің балансында. 22 үйде 
адамдар тұрады. Қалған үйлерде ешкім 
тұрмайды, бос. Бұл үйлер 1984-1990 
жылдары салынған. Сондықтан қазіргі 
уақытта ескіріп, тозып тұр. Үйлерде 
жеке-жеке электр қазандықтары 

орнатылған. Пәтерлерге сол арқылы 
жылу беріледі. Ауылда табиғи газ жоқ. 
Тұрғындар газ баллонын қолданады.

Ауылда интернетпен және электр 
энергиясымен байланысты еш мәселе 
жоқ. 

Бүгінде елді мекенде 3 мыңдай 
адам тұрып жатыр.

- «Адамдардың көңіл-күйі жақсы. 
Жергілікті тұрғындардың көпшілігі 
АЭС құрылысын қолдайды және 
аталған жобаның жүзеге асырылуын 
тағатсыздана күтіп жүр. Соңғы 
жылдары бұл мәселе елімізде жан-
жақты талқыланып жатыр. Ауылымыз 
бастапқыда-ақ электр энергетикасының 
орталығы ретінде ойластырып, сол 
үшін іргетасы қаланған болатын. 1984 
жылы осы жерде Оңтүстік Қазақстан 
мемлекеттік аудандық электр 
стансасын, кейіннен Балқаш жылу 
электр орталығын салу жоспарланған 
еді. Алайда, екі жоба да жүзеге аспай 
қалды. Енді міне үшінші мәрте АЭС 
салуға талпыныс бар. Егер халық АЭС 
қажет деп шешім қабылдаса және ол 
Үлкенде салынуы тиіс болса, онда 
ауылды айтарлықтай оң өзгерістер күтіп 
тұр», - дейді, ауылға АЭС салуынан 
үлкен үміті бар ауыл әкімі К.Кесенов.

Энергетика министрлігі Атом энергетикасы және өнеркәсібі департаментінің 
директоры ғұмар сЕрғАзИн:

біздЕ мамандар тапшы болады 
дЕгЕн уәжбЕн кЕліспЕймін

Атом саласы - атом өнеркәсібінің, энергети каның және 
ғылымның жиынтығы. Сондықтан сала мамандары көптеген 
мәселені шешумен айналысады. Басты міндетіміздің 
бірі – болашақ та және бүгін пайдаланылатын ядролық 
энер гетикалық реакторлар қауіпсіздігін арттыру. Атап 
айтқанда, ядролық бөлшектердің түрлі эле мент термен өзара 
әрекеттесуін зерттеу, ядро лық реак цияның тұрақтылығын 
анықтау, материал дар дың радиациялық сәулеленуі 
қасиеттерінің әсерін зерттеу, медицина мен өнеркәсіп 
үшін заманауи және перспективалы радиоизотоптарды 
өндіру технологияларын әзірлеу, ауыр апаттар мен 
олардың салдарын анықтау. Осы уақытқа дейін жүргізген 
зерттеулердің нәтижесінде меди цина мен өнеркәсіп 
салаларына арналған радио фар мацевтикалық препараттар 
мен радио изо топ ты өнімдер шығаруды жолға қойдық. 
Қазір ауруханаларды өмірлік маңызды дәрі-дәрмекпен қам-
тамасыз етіп жатырмыз, яғни елімізде өндіріліп отыр ған 
радиофармпрепараттың 90%-ын институт өндіреді.

Біздің зертхана (Атом энергиясының қауіп сіздігі 
мәселелері зертханасы) ядролық және радиациялық 
техно логияларды әзірлеуден бастап ядролық және 
термо ядролық реакторлардың перс пективалық конс-
трук циялық және функционалдық материалдарын 
реакторлық сынауға дейінгі қызмет тердің кең спектрі-
не ие. Зертханада екі ірі қондырғы бар. Сындық стенд 

- нөлдік қуатты ядро лық реактор және газ-вакуумдық 
ілмек қондырғысы. Сондай-ақ, біз ядролық объектілердің 
жобалық құжаттамасының ядролық, радиациялық және 
ядролық-физикалық қауіпсіздігіне сараптама жүргізіп 
жатқанымызды атап өткім келеді. Зерт ханада 16 маман 
жұмыс істейді. Оның 60%-дан астамы 40 жасқа толмаған. 
Зертхана қызмет кер лері халықаралық конференциялар 
мен сим по зиумдарға, семинарларға, техникалық кезде-
сулерге үнемі қаты сады. Зертхана Жапония, Гер мания, 
АҚШ, Ресей, Өзбекстан, Латвия ұйым дарымен кең 
халықаралық ынтымақтастыққа ие.

Егер атом саласының рөлін нақты сипат тамалар 
тұрғысынан қарастыратын болсақ, мен атом саласында 
жұмыс істейтін қызметкерлердің санын айтқым 
келеді, онда оның рөлі жоғары емес. Қазақстанда 
атом саласында жұмыс істейтін үш ірі мемлекеттік 
кәсіпорын бар – олар «Қазатомөнеркәсіп ҰАК» АҚ, 
«Ұлттық ядролық орталығы» және «Ядролық физика 
институты» РМК. Бұл мекемелерде барлығы 25 
мыңға жуық маман бар. Алайда, Қазақстандағы атом 
саласының әлеуметтік-экономикалық рөлі орасан 
зор. Мысалы, Қазатомөнеркәсіп уран кенін өнді ріп 
қана қоймай, сонымен қатар АЭС үшін жылу бөлетін 
жинақтар, қосылған құны жоғары түпкілікті өнім 
шығарады. ҚР ҰЯО атом энергетикасының қауіпсіздігін 

арттырумен және бұрынғы Семей сынақ полигонындағы 
радиациялық қауіпсіз дікті мони торинг жасаумен 
айналысады. ЯФИ - меди цина мен өнеркәсіпке арналған 
радио изо  топтардың (радио фармпрепараттарды қоса 
алғанда) елдегі ең ірі өндірушісі. Азғыр полиго нын -
дағы радиациялық жағ дайға мониторинг жүр гізеді, 
өнеркәсіпте, медицинада және ауыл шаруашы лығында 
радиациялық технология ларды әзірлейді және енгізеді.

Меніңше, бұл мәселеде халық санасында бірнеше 
бағыттағы үрей бар сияқты. «Атом» сөзінен қорқудың 
бірінші себебі – Семей полигоны. Оның зардабын 
тұр ғындар әлі де тартып келеді. Екінші себеп, менің 
ойымша, халықтың атом саласы туралы жетік біл-
меуіне байланысты. Ал адам бірдеңе білмесе, одан 
әлбетте қорқады

Қазақстан ядролық салаға жаңадан келген 
мемлекет емес. Біздің ел уран өндіруден әлемде бірінші 
орында және осы элементтің барланған қоры бойынша 
екінші орында. Қазақстан Ақтау қаласында жылдам 
нейтронды атом электр станциясын да іске қосты. 
Өскемендегі Үлбі металлургиялық зауыты Қытайдың 
атом электр станциялары үшін жылу жинақтарын 
шығарады, ал еліміздегі төрт ғылыми-зерттеу реакторы 
атом энергиясын бейбіт мақсатта пайдалану бойынша 
белсенді зерттеулер жүргізіп жатыр. Бұл жетістіктер 

АЭС құрылысы жобасын жүзеге асырудың барлық 
кезеңдерінде қолдау көрсетуге қабілетті мамандарды 
дайындаудың жоғары деңгейін көрсетеді. Қазақстанда 
атом энергетикасының табысты дамуына негіз жасай-
тын бірегей ресурстар мен білікті кадрлар бар.

Атом электр станциясының артықшылығы көп. 
АЭС - бұл тұрақты электр энергиясының көзі ғана 
емес, сонымен қатар ғылымды қажетсінетін және 
инновациялық технологияларды дамытудың драйвері. 
Бүгінгі таңда еліміздің болашақ энергия тапшылығын, 
экономикалық және технологиялық дамуын жабу үшін 
электр энергиясының жаңа көздерін салу қажеттілігі 
айқын болып отыр. Жаңартылатын электр көздері елдің 
электр энергиясына деген қажеттілігін жаба алмайды 
өйткені мұндай көздер өзгермелі, тұрақсыз және қуаты 
аз. Қазақстанда жаңа МАЭС салу үшін су ресурстары 
(өзендер) аз. ЖЭО-ны қолдануды кеңейту орасан зор 
экологиялық проблемаларға алып келеді және көміртегі 
бейтараптығына қол жеткізу тұжырымдамасына қайшы 
келеді. Сонымен тұрақты электр энергиясын қамтамасыз 
ете алатын атом электр станциясы ғана қалады. Соны-
мен қатар бұл электр энергиясының басқа көздері дамы-
майды дегенді білдірмейді. Елдің энергетикалық жүйесі 
теңдестірілген және әртараптандырылған болуы керек.

“Үлкен” 
Үлкен бе?

Ядролық физика институты атом энергиясының қауіпсіздігі мәселелері зертханасының меңгерушісі, энергетика министрлігінің ғылыми және ғылыми-техникалық қызмет саласындағы салалық 
кеңесінің мүшесі, Ғылым және жоғары білім министрлігі жанындағы Жас ғалымдар кеңесінің мүшесі, PhD докторы Әсет ШӘЙМЕРДЕнОв:

ҚАЗАҚСТАн ЯДРОЛЫҚ САЛАҒА ЖАҢАДАн КЕЛГЕн МЕМЛЕКЕТ ЕМЕС

“Kazinform” материалдары негізінде дайындалды

«Қазақстан атом электр станциялары» ЖШс бас директоры 
Тимур ЖАнТИКИн:

бұл тақырыпты зЕрттЕп 
кЕлЕ жатырмыз

Біз су ішіндегі су атом реакторын таңдап қойдық. Қауіпсіздік 
мәселесінде бір проблема болған. Сол проблема аздап шешілмей 
жатыр деуге болады. Біз салсақ деп отырған 1200-1400 мегаваттық 
атом реакторын Қазақстанның энергетика жүйесіне кіріктіру оңай 
шаруа емес. Тепе-теңдікті сақтау, апаттық сәтсіздіктер кезінде 
тұрақтылықты қамтамасыз ету сияқты мәселелер айқын емес. 
Бірақ оның бәрін шешуге болады. Ең оңтайлы жолын табу керек.

Қазақстанның жүйесіне шағын қуатты реакторлар жақсы келер 
еді. Мысалы, тоқсаныншы жылдары 640 МВт-тық су ішіндегі 
су атом реакторын салмақшы болдық. Қазір шағын модульдік 
реакторлар сәнге шыға бастады. Ал біз 2000 жылдардың басынан 
бері бұл тақырыпты зерттеп келе жатырмыз. Ақтауда Маңғыстау 
атом энергетикалық комбинатының алаңында АЭС салуға 
бағытталған жоба болған. Ол жерде 300 МВт-тық екі блок орнатпақ 
болғанбыз. Қазір әлемнің шағын модульді реактор деп жүргені сол. 
Бұл істе біз жер шарының алдына шығып кеткенбіз. Осының бәрін 
ескерсек, шағын модульді реакторларды да есептен шығарған 
жоқпыз. Біздің компания осы технологияны ұсынушылармен 
серіктестік жөнінде меморандумға қол қойды. Өте сезімтал 
ақпараттарды алмасумен байланысты басқа да құжаттар бар. Бұл 
америкалық компаниялардың бірі — NuScale Power. Екіншісі — 
General Electric. Бұл жапон-америкалық бірлескен кәсіпорын 
болып есептеледі.

Орталық Азиядағы New NuclearWatch Institute
Консультациялық кеңесінің төрағасы Бауыржан ИБРАЕв:

біз «қажЕт па, жоқ па» дЕгЕн сұрақтың 
тӨңірЕгіндЕ әлі жүрміз

2018 жылы өзбекстан АэС салуға шешім қабылдаған кезде ресейлік 
тарап бізге келіп ұсыныс жасап, өзбек еліне қарағанда бұл салада біздің 

әлеуетіміздің жоғары екенін атап өтті. Одан кейін ешқандай тәжірибесі болмаса 
да, мұндай шешімді Моңғолия қабылдады. Ал біз «қажет па, жоқ па» деген 

сұрақтың төңірегінде әлі жүрміз. Елімізде АэС қажеттілігі
көп уақыт бұрын туындады. Дамыған мемлекеттердің барлығы

дерлік өз экономикасын атом энергетикасына
сүйеніп көтерді дей аламын.

Атом энергетикасын дамытуды энер-
гетикалық қауіпсіздікті қамтамасыз ету 
тұрғысында қарастырып отырмыз. Сарап-
шылар алдағы кезеңде электр энергиясы 
бойынша елеулі тапшылық болуы мүмкін 
екенін айтып жатыр. Әлемнің біраз мем-
лекеті атом энергетикасын дамытып келеді. 
Қазақстан мамандары қарастырып отырған 
реакторлар ІІІ+ технологиясына жатады, 
яғни бұлардағы қауіпсіздік деңгейі өте 
жоғары.

Референдумда қолдау болса, біз келіс-
сөзге кірісеміз. Мәселен, 2025 жылы вен-
дор ды анықтау, үкіметаралық келі сімдер 
мен тиісті шарттарды бекіту үшін дайындық 
жұмыстарын атқару керек. Жалпы, АЭС 
құрылысына 5-6 жыл, сондай-ақ дайындық 

жұмыстарына 3-5 жыл уақыт керек. Біз 
2 реактордың құрылысын қарастырып 
отырмыз. Осының бәрін ескере отырып, 
10-11 жыл аралығында атом электр 
станциясын пайдалануға беруге болады.

Еліміздің осы салада ғылыми және 
кадрлық әлеуеті бар. Сонымен қатар, АЭС 
құрылысына қатысатын вендорды таңдаған 
кезде, олармен бірге отандық ғалымдардың 
білімін жетілдіру бағдарламасын 
даярлаймыз. Атап айтқанда, 10 жыл 
ішінде мамандардың бірнеше буынын 
дайындықтан өткізу мүмкіндігі бар. 
Шетелдік АЭС-терде біздің мамандарды 
тағылымдамадан өткізе аламыз. Сондықтан 
бізде мамандар тапшы болады деген 
уәжбен келіспеймін.

Л.Гумилев атындағы Еуразия ұлттық университетінің ядролық физика 

кафедрасының оқытушысы Амангелді нұрЛАн:

Зиянды Заттар 0 тоннаға тең
Елімізде органикалық отынды жағу кезінде көмірқышқыл газы - 81,6 пайыз, 

метан - 12,4 пайыз және азоттың шала тотығы 5,6 пайыз бөлінеді. Бұл - зиянды 

заттар. Айталық, жылу электр орталығы мен атом электр стансасы 1 ГВт электр 

энергиясын өндіреді делік. Сол кезде ЖЭО 120 мың тоннаға дейін күкірт тотығын, 20 

мың тоннаға дейін азот тотығын, 1 500 тоннаға дейін майда күл, 3 млн тоннаға дейін 

көмірқышқыл газын, 300-400 мың тоннаға дейін күл шығарады. Ал АЭС-те мұндай 

зиянды заттар 0 тоннаға тең.
1200 МВт екі блокты АЭС салқындату мұнараларындағы судың жылдық шығыны 

0,063 млрд текше метр деп бағаланады. Балқаш көлінің көлемі -108 млрд текше метр. 

Балқаш көлінің бетінен булану көлемі жылына 18,934 млрд текше метрді құрайды. 

Яғни, Балқаш көлінен АЭС қажеттіліктері үшін жұмсалатын жылдық су ысырабы 

оның табиғи булануының шамамен 0,33 пайызына ғана тең.

2050 жылға қарай барлық елдің АЭС-інен өндірілетін электр энергиясы 792 ГВт 

дейін 2 есеге артады. Жалпы, әлемде 415 реактор жұмыс істе тұр. Олар 373 735 МВт 

электр энергиясын өндіреді.
Әлемнің 15 елінде 60 реактор салынып жатыр. Бұл реакторлар пайдалануға 

берілген кезде қосымша 62 637 МВт электр қуатын өндіретін болады.

ұсынылған рЕакторлар қауіпсіз
Ядролық технологиялардың 

қауіпсіздігі жөніндегі ғылыми-
техникалық орталық атқарушы 
директорының орынбасары Олег 
РОМАнЕнКО:

– III және III+ буынды су реактор-
лары атом электр станцияла рының 
жоғары қауіпсіздігі мен жұмыс 
тиімділігін қамтамасыз етеді.

Бұл реакторлар қос контурлы: 
реактордағы су қайнамайды, 
бірақ қызады және жылуды екінші 
контурдағы бу генераторлары арқылы 
береді, онда бу пайда болып, содан 
кейін ол турбинаға жіберіледі. Олар 
герметикалық қабық – контейнментпен, 

сондай-ақ апаттық салқындату 
жүйелерімен жабдықталған. Қуат 
жоғалған жағдайда реактордың 
белсенді аймағы салқындатуды 
жалғастырады, ал процестер 
баяулайды, бұл қосымша қауіпсіздікті 
қамтамасыз етеді. Яғни, ұсынылған 
жобалар әлдеқайда қауіпсіз.

3, 3+ буын қондырғыларында ауыр 
апаттар ықтималдығы өте төмен. 
Атом электр станциясының 10 млн. 
жылдан астам жұмысында тек бір 
ғана апат болуы мүмкін. Алайда атом 
электр станциялары бар болғаны 
60, 80 немесе максимум 100 жыл 
пайдаланылады.

Қабдеш ЖұМАДІЛОв

Көкжал

Мына сөздерді естігенде, тергеушінің 
көзі бақырайып кетті. Оспан сияқты 
өнебойы ат үстінде жүрген көшпенді 
қазақ не білер дейсің деп келген ғой. 
Сөйтсе, алдында оқымаған академик 
отыр... Осыдан кейін тергеушінің сөзінде 
мән қалмады. Уақыт өткізу үшін әрнені 
бір сұрап отырды да, түске таман бүгінгі 
әңгіменің біткенін мәлімдеді. Әйткенмен, 
ол да мұсылман әулеті емес пе, тергеу 
барысында көңілге түйген сөзін ішке 
бүгіп қала алмады.

— Оспан батыр, мен бұрын сізді 
құралайды көзге атқан мерген деп естуші 
едім. Алла-тағала сізді ақыл-ойдан да 
құр алақан қалдырмаған екен! — деді 
орнынан көтеріле беріп.

Күн сайын жалғасатын тергеу, сұрақ-
жауап — жәй уақыт өткізудің, хаттама 
қағаз толтырудың амалы екені, үкімнің 
әлдеқашан шығарылып қойылғаны екі 
жаққа да мәлім болатын. Оспанның іс-
әрекеті, арадағы соғыстар, Қытайдың 
азаттық армиясы мен үш аймақ әскерінің 
адам шығыны баяғыда есептеліп, қағаз ға 
түсіп болған-ды. Ендігі қалғаны қылмыс-
керді өз аузынан мойындату, тергеу 
актісіне бармақ бастырып алу ғана. Бірін-
бірі қайталап, қадалып сұрай беретіні: 
бірнеше мәселе. «Социализмге, жалпы 
коммунистерге қарсы шыққан себебің 

не?» дейді. «Өлкелік өкімет пен үш 
аймақ арасындағы бітімнен кейін уәлилік 
қызметіңді тастап, неге тауға шығып 
кеттің?» дейді. «Жалпы, банды болып, 
атқа қонғаннан бері қанша адамның қанын 
төктің?» дейді. «Үрімжідегі Америка 
консулдығымен қандай байланыста 
болдың?» дейді... Осы сияқты қым-
қиғаш сұрақтар. Амал жоқ, кеше айтқан 
жауабыңды бүгін тағы қайталайсың.

Бүгін жауап алу кезегі Жоғарғы сот-
тың мүшесі, ұйғырдың лауазымды азамат-
тарының біріне тиіпті. өзі аузынан мәйегі 
көрінген, тойған тоқтыдай толық жігіт 
екен. Темекісін асықпай тартып, қоңқақ 
танауынан көк түтінді шұбалта отырып 
сұрақ қойды. Оспан өзі ұйғырша сөйлемесе 
де, туыс тілді біршама түсі не тін-ді. Бірақ, 
мына тергеушінің тоқшы лық тан ықылық 
атып отырғаны ұнамай, тырыса қалды да:

— Тілмаш алдырыңыз, - деді оған 
түйіле қарап.

— Қалайша? — тергеуші таңданған 
түр байқатты.

— Алтайда ұйғыр жоқ екенін білесіз. 
Мен ұйғыр тілін түсінбеймін.

Тергеуші күйіп-пысып, қарауылдар-
дың бірін жұмсап, тілмаш алдыруға 
мәжбүр болды.

— Сіз Совет Одағына, жалпы со циа-
листік түзімге қарсы екеніңізді мойын-
дайсыз ғой? — деді ол, өзінше, алғашқы 
сұрақты уыттана, өшіге бастап.

Оспан мынаған не деп жауап берерін 
білмей, біразға дейін түйіліп отырып қалды.

— Сөйлеңіз. Неге үндемейсіз? — деді, 
бандының осал жерінен дөп бастым деп 
ойлаған тергеуші.

— Үндемей қалғаным, қойған сұрағы-
ңыз нақты емес, бұлдырлау, — деді Оспан 
оның бетіне шаншыла қарап. — Өйткені 
орыс өкіметі басқа да, социализм басқа. 
Орыстарға қарсы шыққаным, олар маған 
ылғи да екі жүзді, сайқал саясат ұстанды. 
Басында олар маған көмек қолын созды. 
Монғолия арқылы жасырын жолмен 
қару-жарақ беріп тұрды. «Көмегіміздің 
парыз-қарызы жоқ. Біз қашанда езілген 
ұлттардың жанашыр досымыз» деп еді. 
Кейін бұл уәдесінен жалт берді. Ту баста 
дін исламды ту қып көтерген «Шығыс 
Түркістан» Республикасын жойды да, 
оның орнына қуыршақ «Үш аймақ» 
өкіметін құрып, оларды маған қарсы айдап 
салды. 1947-жылы Алтайда үш аймақ 

әскерін басқарған генерал Дәлелхан біздің 
партизандардан жеңіліп, Шәуешекке 
қашып барғанда, орыстар оған көмекке 
бір полк әскер беріп, Алтайда үш аймақ 
үстем дігін қайтадан орнықтырды...

— Дегенмен, сіздің Совет Одағын 
ұнатпайтыныңыздың түп себебі, комму-
низмге деген өшпенділігіңізде жатқан 
жоқ па? — деді мардамсыған тергеуші 
«Жуңхаяң» атты қытай сигаретінің тағы 
бір талын тұтатып жатып.

— Мен социализмді де, коммунизмді 
де өз көзіммен көрген адам емеспін. Ал, 
бірақ Лениннің адамды адам қанамайтын, 
адамдар да, ұлттар да тең жасайтын қоғам 
құрамыз дегені маған қатты ұнайтын, 
— деді Оспан атынан жарылып. — Бірақ 
Ленин өлген соң олар да сара жолдан тай-
ған көрінеді. Мал-жанды ортаға саламыз, 
ортақ қазаннан ас ішеміз деген ұран 
шығыпты. Дінге, ораза-намазға қарсы шы-
ғып, молдаларды қуғындап, мешіттерді 
шатып тастапты. Айтыңызшы, мұндай 
қоғамда қалай өмір сүруге болады?!

— Мен былтыр ғана Совет Одағында 
болдым. Жаңағы сіз айтқан жағдайды 
байқағам жоқ, — деді тергеуші шірене 
шалқайып.

— Ал мен ол жаққа барғамын жоқ. 
Бірақ естіп-білгеніміз аз емес, — деді 
Оспан баяу тіл қатып. — Біздің елде 

отызыншы жылдары арғы беттен қашып 
келгендер қаптап жүр. Солар бастан 
кешкендерін айтып отырса — төбе шашың 
тік тұрады. 1932-жылы орысқа қараған 
қазақтың қақ жарымы аштан қырылған. 
Ал, 1937-жылы қазақтың сорпа бетіне 
шығар зиялы азаматтарын «халық жауы» 
деген айдармен түп-түгел атып тастаған... 
Осыларды біле тұрып, қалай ішің жылиды 
орыстарға? Жалпы, орыс мемлекеті 
ешкімге де опа қылмайды. Опа қылса, күні 
кеше соларға жан-тәнімен беріліп қызмет 
еткен «Үш аймақ» басшылары: Ахметжан, 
Ысқақбек, Дәлелхандар қайда жоғалып 
кетті? Айырплан апаты деген сылтаумен 
солардың да көзін құртпады ма?!

Екінші бір үстелде Оспанның аузы-
нан шыққан сөздерді қалдырмай жазып 
отырған адамдар бар. Сондықтан, 
бандыны шектемей сөйлете беру туралы 
нұсқау берілген. Өйткені, оның әр сөзі 
қылмысқа жатады. Ал, Оспанның тергеу 
кезінде әрнені қамтуға тырысатыны — бір 
сөзім болса да қағазға түссін деп ойлайды... 

Әйтсе де, үш аймақ басшыларының 
тағдыры жайында сөз болғанда, тергеуші 
шыдай алмай, орнынан тұрып кетті.

— Міне, бұл — нағыз кері төңкеріс-
ші бандының сөзі! Басқа қылмыс тарыңды 
былай қойғанда, тек осы сөзің үшін-ақ сені 
атып тас тау ға болады, - деді қалш-қалш етіп.

Оспан лекіте күлді:
— Онда, бүгін сіздің еңбегіңіз 

өтеліпті ғой. Бандының жаңа қыл-
мысын аштыңыз. Бұрын менің 
қылмысым ату жазасына толыңқы-
ра май тұр еді. Бүгін соның кемін 

толтырдыңыз...
Бұл сөздің шыны қайсы, кекесіні қайсы, 

оны саңлаусыз тергеуші аңғара алған жоқ. 
Дегенмен, ол өзінің бүгінгі еңбе гіне өте 
разы еді. Ал, Оспан болса, өз сөзін осындағы 
біраз адамның естігенін, айтқандарының 
қазақша, қытайша қағаз ға түскенін аужал 
тұтты. Кім біледі, күн дердің күнінде 
мұның сөздері архив ақтарған біреулердің 
назарына ілігуі де мүмкін ғой.

– ІІІ -
Кейде Оспанның түсіне Алтай кіреді. 

Тәңірім-ай, бұл дүниеде Алтайға жететін 
жер бар ма екен?! Арындаған ақбурыл 
өзендер, жасыл орманды сай-сала, қаракөк 
бояуы бір солмайтын қарағайлы қапталдар, 
төрт түлік мал қанша қадалса да бетегесі 
бітіп болмайтын бел-белестер. Желі жұпар, 
суы саумал, жасыл жайлау… Кейде түсінде 
осы ортада көкпар тартып жүреді. Енді 
бірде дүрілдете жылқы қуып, қашағанның 
мойнына шалма тастап жатады… Ал, 
ояна келсе бәрі керісінше, қан даласы 
қасқырша талаған тар бөлме, қамау, 

қапас. Басына жастанған кенеп тысты 
жастығы көз жасына дымданып қалады. 
Қайғы-қасіреттің де жасы емес, сағыныш 
жасы. Алтайға деген сағы ныш… Тәңірім-
ай, тауы құтты, тасы алтын сол өлкеде 
жүріп те, адам баласы әлде неден кем, қор 
болдым деп күпірлік етіп, тарығады-ау! 
Сондай жерді жауға бермейміз, жат жұртқа 
таптатпаймыз деп қолына қару алмады ма 
Оспан мен оның серіктері?!

Ендігі жатыс мынау: тар бөлме, тас 
қабырға. Кеспектегі өз дәретіңді өзің 
иіскеп, қандала мен бүргеге жем болып 
жатқаның. Тәңірім мұндайды кең далада 
туып, киіз үйде өскен қазақтың басына 
бермей-ақ қойсын! Көшпенділер кең 
тыныстап, еркін жусасын деп, төрт түлік 
малды да қораға қамай бермеуші еді. 
Ал, адамды, ат үстінде желмен жарысып 
жүрген қазақты қамау деген… Өлшеулі 
тамақ, өлшеулі ауа. Тынысың тарылып, 
тұншығып кете жаздайсың. Оспанды 
басқалар сияқты аулаға бой жазуға да 
шығармайды-ау. Өзі секілді бандылармен 
тілдесіп, сөз байласып қояды деп қорқады.

Түбі бұлай болар деп кім ойлаған. 
Әйтпесе, Оспан жасы отыздан асқанша 
қақ-соқпен жұмысы жоқ, ауылдағы жәй 
ғана шаруа болатын. Әкесі Исламның орта-
шарқы ғана дәулеті болды. Жүз шақты қой, 
айғыр үйірлі жылқы, көш кенде шаңырақ 
салатын түйелері мен сауын сиырлары бар 
еді. «Көшке ілесе алмай, қалыпты» дейтін 
ағайынның пыш-пыш сөзінен қашып, 
бұлар да ел қатарлы жай лауға шығатын. 
Әкесінің Күртінің суына салатын аздаған 
егіні болатын-ды. Ауылды жайлауға 
көшіріп қондырған соң, Оспан ара-кідік 
ойға түсіп, сол егін ді күтіп, суарумен 
айналысатын. Бұған құдайдың бере салған 
бір мінезі: жас кезінде-ақ елең-селең бос 
жүрісті ұнатпау шы еді.

Қорадағы аздаған малға қорғаныш 
болсын деп, қызылсырағанда аңға шығып 
қайтатыны бар-ды. Ердің көркі саналатын 
жүйрік ат, ұшқыр тазы, түзу мылтық – 
Оспанның да жан құштары еді. Күзге қарай 
жолдастарымен бірге Құбының құмына 
барып, құлан атып қайтады. Қарақұйрық 
пен тауешкі, елік, бұғы-марал дегендерің 
бергі ауыл арасынан да табылады… 
Сөйтіп жүріп, «Оспан мерген» атанды. Ол 
жылдары елде мылтық көп емес, оқ-дәрі 
дегенің жоқтың қасы. Мерген болмасқа 
амалың жоқ. Өйткені, атқан оғың зая 
кетпеуі керек. Оспанның қос жанары 
дүрбідей өткір, қиядағыны шалады. 
Жалпы, мылтық – ер серігі, бес қарудың 
бірі ғой. «Қару жисаң мылтық жи, қарның 
ашса тамағың, жаяу қалсаң таяғың» деген 
екен баяғыда найман Ақтамберді жырау. 
Содан ба, Оспан мылтыққа жас кезінен 
бауыр басты. Батыр атанбас бұрын «Оспан 
мерген» атанды. Шіркін Өр Алтайда небір 
мергендер болды-ау: Сүлеймен мерген, 
Мұса мерген, Қапас мерген… Кейін Оспан 
да солармен қатар аталатын болған.

(Жалғасы бар)

Қорғаныс министрлігі биыл әскерге 20 мың жас 
сарбаз алуды жоспарлап отыр. Шенділердің аң аула-
ғандай жортуылға шығуына осы санды толтыру міндеті 
себеп болған сияқты. Өйткені қазір көп жас Отан 
алдындағы борышын өтеуге ынталы емес. Бұрынғыдай 
өзі жазылып, әскерге аттанатындар қалмаған.

Жастарды әскерге күштеп әкету кейінгі бірнеше 
жылда әдетке айналып кетті. Қаңтар оқиғасынан 
кейінгі көктемде осындай ақпарат тараған. Ол кезде 
шенділер әскер қатарына енді ғана оқу бітіріп жатқан 
жастарды да мәжбүрлеп алғаны белгілі болды. 
Сарапшылар Қаңтар оқиғасы қазақ әскерінің шын бет-
бейнесін ашып берді, сол үшін билік қарулы жасақты 
күшейтуге күш салып жатыр деп болжаған.

Бұл үрдіс содан кейін де тоқтаған жоқ. Биыл, тіпті 
қоғамдық резонанс тудырды. Бұған әлеуметтік желіде 
тараған видеолар себеп болды. Жауапты шенділер 
қарапайым киіммен, азаматтық көлікпен келіп, жастар-
ды ұстап әкетпек болған. Бірнеше жағдайда жергілікті 
тұрғындар араша түсіп, жастарды алып қалған.

Осындай бейнежазбаның бірі  қыркүйек айының 
басында Қонаев қаласы маңында түсіріліпті. Видео 
авторының айтуынша, әскери форма киген адамдар ақ 
түсті «Нива» көлігімен келіп, құжаттарын көрсетпестен 
жас жігітті машинаға салмақ болған. Лариса есімді 
тұрғын әскерилер алып кетпек болған азамат өзінің 
бауыры екенін, ол қазір оқып жүргенін айтады. Оның 
айтуынша, бауыры әскери комиссариатқа барудан 
жалтарып жүрген жоқ, әскерге бару міндеті кейінге 
шегерілгенін растайтын құжаты бар.

Видеоға пікір жазған көптеген тұрғын өз баста рынан 
да мұндай жағдай өткенін айтып отыр. Ирина есім ді 
тұрғынның айтуынша, студент баласы түнгі сағат бірде 
үйге қайтып келе жатқанда азаматтық киім дегі екі адам 
оны тоқтатып, жауап ала бастаған. Жас жігіт студент 
екенін айтып, әскери міндеттен уақытша босатылғаны 
жайлы құжатын көрсеткен. Бірақ олар бала ны машинаға 
отырғызып, белгісіз жаққа алып кетіпті.

Біз Ақбөпе есімді арумен сөйлестік. Ол екі сынып-
тасын көшеден әскерге алып кеткенін айтты. «Қыр-
күйек айының басында кешкі сағат бестер шамасында 
Қызылорда қаласындағы демалыс паркінің маңында 
достарымызбен сөйлесіп тұрған едік, жай киім киген 
үш адам келіп, жанымыздағы жігіттерден тұрғылықты 
мекенжайы мен құжаттарын сұрады. Бір досымыз 
жақында оқудан шығып қалған, екіншісі оқуға түс пеген 
еді. Оларды сол жерде машинаға отырғызып алып кетті. 
Кейін оның бірі әскерге кеткенін естідік», – дейді.

Қорғаныс министрлігінің өкілі әскерге шақыру 
науқаны кезінде не үшін жастарды көшеден күштеп 
әкетіп жатқаны туралы бейнежолдау жариялаған. 
Ол әскери комиссариатқа бармай жүрген жастарды 
мәжбүрлеп әкету заңға қайшы емес екенін айтты.

- Шақыру науқаны кезінде кейбір азамат әскери 
қызметтен жалтарып, жергілікті әскери комиссариатқа 
бармайды. Осындайда олардың тізімі ішкі істер 
органдарына беріледі. Полицейлер осы азаматтарды 
іздеп тауып, комиссариатқа жеткізеді. Заң бойынша 
рейд кезінде азамат заңды талапқа бағынбай, 

қарсылық көрсетсе, полиция оларды мәжбүрлі түрде 
ұстап, шақыру пунктіне жеткізуге құқылы. Шақыру 
комиссиясы жеткізілген адамдардың мәртебесін сол 
жерде анықтайды. Мерзімді әскери қызметке шақыруға 
негіз болмаған жағдайда оларды үйіне жібереді», – деді 
министрліктің өкілі.

ЖАСТАР ӘСКЕРДЕн
нЕГЕ ҚАШАДЫ?

Әскерге бару әрбір ер азаматтың Отан алдындағы 
борышы деп жүрміз. Алдыңғы буын дәл осы идеоло-
гия мен өсті, әскерге барудан жалтаратындар көп кез-
дес пейтін. Бірақ қазір, керісінше, сапқа тұрып, сарбаз 
атанғысы келетіндер аз. Мұның бірнеше себебі бар.

Біріншіден, қазақ әскері қырық жыл бұрынғы 
қырық-жамау күйінен жаңарған жоқ. Әскерде техника 
ескірген, офицер, командирлердің біліктілігі де 
күмән тудырады, тәртіп те тастай емес. Оқу-жаттығу 
кезінде мина жарылып, немесе парашют ашылмай 
қалып, жараланған, қайтыс болған сарбаздар бар. Бұл 
техниканың тозғанын білдіреді.

Бұдан бөлек суицид жасап, немесе өзгенің қолынан 
көз жұмған әскерилер де аз емес. Мысалы, кейінгі 10 
жылда 220 әскери қызметші суицид жасады деген ақ-
парат бар. Басқаша айтқанда жылына 20 сарбаз ажал 
құшады. Қысқаша айтқанда әскерге шабытпен ба рып, 
табытпен оралатындар саны азаймай тұр.  Өз аяғы мен 
барып, мүгедек болып қайтқан жастар тағы бар. 

Ең өкініштісі, осы кісі өлімдерінің көбінің нақты 
себебі анықталған жоқ. Қорғаныс министрлігі түрлі 
сылтау айтып, мәселені жылы жабуға тырысады. 
Сарбаз өліміне қатысты тергеу басталғанымен, көбінде 
өлімге ауру-сырқау, немесе оқыс оқиға себеп болды 
деген қорытынды шығады. Мұндайда істің анық-
қанығын дәлелдеу қиын.

Мысалы, 2022 жылы тамызда Алматыдағы Ұлт-
тық ұланның 5571 әскери бөлімінде қызмет етіп жүр ген 
Алмас Шахимов есімді жас көз жұмды. Тергеу нәти-
жесінде өлімге жазатайым оқиға себеп болды деген 
қорытынды шыққан. Марқұмның ата-анасы бұған 
сенбей, 2023 жылы желтоқсанда эксгумация жасатқан. 
Өйткені тергеуде біреулер марқұмның формасы, поли-
гон дағы бейнежазба сынды дәлелдерді жойып жіберген.

Биыл мамырдың аяғында эксгумация нәтижесі 
шығып, ата-ананың күдігі расталды. Қайтыс болған 
әскеридің қолы, тізесі және аяғынан пышақ ізі, тұншығу 
белгісі және 26 дене жарақаты табылыпты. Сондай-ақ 
сарбаздың бүйрегі езіліп, бас сүйегі сынғаны, арқасына 
темекі шоғын басқаны белгілі болды. Бұл іс бойынша 
қазір тергеу жүріп жатыр.

Сарбаз осынша қатыгездікпен қаза тапса да 
шен ділер істі «жазатайым оқиға» деп қорытынды 
жасаған. Осыдан-ақ әскердегі өлімнің ақ-қарасы оңай 
ашылмайтынын білуге болады. Айта берсек, ақпарат 
көздеріне шыққан мұндай оқиға көп. Ал ашыққа 
шықпағаны қанша екенін кім білсін!

Әскерде әлімжеттік мәселесі әлі шешілген жоқ. 
Сарбаздар «дедовщинаға» ұшырағанын да дәлел-

дей алмайды. Былтыр Ұлттық ұланның Алматы 
облысындағы №3660 әскери бөлімінде қызмет етіп 
жүрген сарбаз Сапархан Қауынбай арыз жазып, 
бірнеше адам ақша сұрап, ұрып-соққанын айтқан. Бірақ 
тергеу нәтижесінде оның сөзіне еш дәлел табылмай, 
іс жабылды. Медициналық сараптама оның басына 
зақым келгенін анықтаса да, айыпталған адамдар 
кінәсін мойындамаған, куәгер табылмаған.

Мұндай мысалдар өте көп. Өйткені оның алдын 
алатын жұмыс істеліп жатқан жоқ. Жауапты шенділер 
өз атына сөз келмеу үшін бәрін жабулы қазан күйінде 
қалдыруға ниетті. Сарапшылар сол үшін әскердегі 
оқыс оқиғалар мен өлімдерді қорғаныс министрлігі 
тексермеуі керек деп санайды. Мұндай оқиғалардың 
анық-қанығын анықтайтын арнайы комиссия құрылуы 
тиіс. Сонда ғана кей мәселе жасырын қалмай, су бетіне 
шығуы мүмкін.

Қорғаныс министрлігін 2022 жылғы қаңтардан 
бері басқарып отырған Руслан Жақсылықовтың өзі 
әскердегі өлімге атүсті қарайды. Ол тіпті сарбаз 
өліміне әскер кінәлі емес деп санайды. Оның ойынша, 
әскерде екі жігіт шекісіп, бірі көз жұмса, бұл – әскердің 
емес, тәрбиенің мәселесі. Сондай-ақ ол «сарбаздар 
суицидінің 99 пайызы әскердегі борышын өтеуге 
қатысы жоқ, ол адамның өз ішіндегі мәселеден» деп 
мәлімдеген. «Мақалшыл министрдің» бұл 99 пайызды 
қайдан алғаны да белгісіз?

Жөнді-жөнсіз мақал құрастырып сөйлегенді ұната-
тын «шешен» шенді әскерге аман барған азамат тың 
аман қайтуына кепілдік бере алмайтынын мойын-
дайды. Бірақ мұның өзін өз «репертуарына» сай 
мәнерде айтып: «Өмір деген - жизнь. Өмірде бәрі 
бола ды. Адамдармен жұмыс істегендер ештеңеден 
қорғалмайды» деген еді. Бұл сарбаздар амандығын 
басты назарда ұстайтын адамның сөзі емес екені анық.

ӘСКЕРГЕ БАРУДАн
ПАЙДА БАР МА?

Қазір ел арасында әскерге бару адамға ештеңе 
бермейді деген түсінік қалыптасқан. Бұл жастардың 
жүрегін шайлықтырған екінші себеп болып отыр. 
Яғни олар әскерде бір жылды бекер өткізесің, ештеңе 
үйретпейді деп санайды. Біз сөйлескен жас сарбаз 
«әскерге барудың қажеті жоқ, деңгейі алғашқы 
әскери дайындық сияқты ғана, уақытыңды бекер 
өлтіре сің» деді. Оның айтуынша, әскерде солдаттар 
соғысқа дайындалмайды, әрі кетсе мылтықты шашып-
құрастырып, күні бойы тек жүрумен ғана айналы сады. 
Ал мұның бәрін мектепте де үйренуге болады.

Мұндай ойды әскери мамандар да айтып жүр. 
Отставкадағы подполковник Ғалымжан Сәдуақасов 
өзінің  бір сұхбатында қазір әскерде тәрбие беретін 
офицер жоқ екенін айтқан. Өйткені министрлікте 
де, әскери бөлімшелерде де соғыс көрген, майданда 
болған адам жоқ.

Әскерге баруға дайындалып жүрген Нұржан есімді 
жігітпен сөйлестік. Оның айтуынша, қазір қоғам 
жылдам дамып жатыр. Бір жылда технология, өмір 

сүру әдеті біршама өзгеріп кетеді. Ал әскерде бір жыл 
тұрып келген адам оның көбінен қалып қояды. Нарық 
заманында бос өткен бір жыл, адам өміріне үлкен әсер 
етуі мүмкін. Осыны ойлаған жастар бір жыл әскерге 
барғанша, жұмыс істеп, ақша табуды жөн көреді.

Жастарды Отан алдындағы борышын өтеуден 
жалтаруға жетелейтін үшінші бір себеп – қоғамдағы 
теңсіздік пен тұрмыс жағдайы. Әлеуметтік желіде 
жазылған ой-пікірлерді шолып отырып, әскерге 
баруға міндеттейтіндей мемлекет бізге не берді 
деген ұшқары пікірлерді көп кездестірдік. Олар 
әкім-министрлер мен бай-манаптың баласы әскерге 
бармайды, билік қарапайым халыққа тізе батыруды 
ғана біледі деп санайды. Сондай-ақ мемлекет тұрғын 
үймен, ақысыз жоғары оқумен және жұмыспен қамти 
алмай отырғандықтан, жастардан бірдеңе талап етуге 
моральдық қақысы жоқ деп есептейді. Әрине, мұндай 
ойды жақтаудан аулақпыз, бірақ қоғамда қалыптасқан 
кереғар көңіл күйді айтпасақ та болмайды.

Әскери сарапшы Ермек Сейітбатталов өзінің 
әлеуметтік желісіндегі парақшасында жастарды 
күштеп армияға әкетуге қарсы екенін айтты.

- Ертеде әскерге қолы қысқа, білімі аз адамдар 
баратын. Әскерде жүріп мамандық меңгеріп, білім 
үйреніп қайтатын. Олар елге келгенде ауылдағы 
жігіттерден бір бас жоғары тұратын. Ал қазір жағдай 
басқаша, жігіттердің ақшасы, білімі бар, қалаған жеріне 
бара алады. Қолында гаджеті бар, бәрін көріп-біліп 
отыр. Ал оларды әскерге апарғанда өздерін түрмеге 
түскендей сезінеді. Үйде ерке болып өскен кей жасқа 
армиядағы тәртіп те ұнамайды. Сондай-ақ әскерде 
әлімжеттік мәселесі де бар. Оның бәрі әлеуметтік желі 
арқылы тез тарап кетеді. Осының бәрін көріп алған 
жастар әскерге барғысы келмейді, – дейді маман.

P.S Отанды қорғау – әр азаматтың парызы. 
Әскерден жалтару мақтанатын әрекет емес. 
Бірақ әскерге барғысы келмейтін жастарды да 
түсінуге болады. Оның басты себептерін айттық. 
Әрине, әскерге барудан жалтарғаны үшін азамат 
қылмыстық кодекс бойынша жазаланады. Алайда 
үнемі заңмен қорқыту, немесе көшеден күштеп 
ұстап әкету мәселені түбегейлі шешпейді.

сондықтан жастар әскерге өз еркімен баратын 
жағдай жасау қажет. Білдей министр «ажалы келді» 
(өз сөзі) деп қарап отырмай, әскердегі өлімнің алдын 
алып, сарбаздың бір тал шашы түссе, басым мен 
жауап беремін деп кеуде керіп шықса, көп көңіліндегі 
күдік сейіліп, қорқыныш басылар еді.

сондай-ақ Кеңес кезінен қалған тәртіпті өзгер-
тіп, жастарды әскерге келісімшартпен алу жағын 
қарастыру керек шығар. Ол бойынша сарбазға 
белгілі мөлшерде жалақы тағайындаса, немесе 
әскерден кейін кейбір жеңілдіктер қарастырса, 
жастар Отан алдындағы борышын өтеумен 
қатар, болашағын қамдай жүрер еді. Қысқасы, 
билік азаматтар әскерден қашатын емес, әскерге 
асығатын жағдай жасауға міндетті.

Мұхаммедшах МАрАТұЛы

ӘСкЕРгЕ кҮШТЕп ӘкЕТу ӘДІСІ ТИІмДІ мЕ?

«БЕСАРЫҚТА» ЖАҢА өнДІРІС 
ОРЫнДАРЫ АШЫЛДЫ

ЖАЯУлАр 
ЖОлЫ бОлАдЫ

Бүгінде Тереңөзек кентінің аумағы 
кеңейіп, халық саны да артып келеді. 
Осыған байланысты автокөлік және 
жаяу жүргіншілер жолын салуға деген 
қажеттілік те өсуде. Биылғы жылы 
кентте көшелерді орташа жөндеу 
және абат тандыру жұмыстары қатар 
жүргізілуде.

Қазіргі таңда аудан орталығында 
ұзындығы 8000 метрді құрайтын 
Қ.Бөдеев көшесіне жаяу жүргіншілер 
жолы салынуда. Жолдың құрылысын 
«Ақтоған» ЖШС жүргізіп, мердігер 
мекеме құрылыс жұмыстарын 
ағымдағы жылдың қараша айына дейін 
жалғасады деп жоспарлаған.

Жолдың жөнделгені, жаяу 
жүргінші жолдарының салынуы 
жасөспірімдердің білім ордасына, 
тұрғындардың жұмыс орны мен 
қажетті орталықтарға қатынауына 
қолайлы жағдай қалыптастырады. 

Осы ретте тұрғындардың ұсынысы 
ретінде қолға алынған құрылыс 
жұмыстарына кент тұрғын дары риясыз 
көңілін білдіруде.

Айта кету керек биылғы жылы 
Тереңөзек кенті бойынша бұдан бөлек 
5 көшеге жаяу жүргіншілер жолын 
салу жоспарлануда. Оның ішінде 
Д.Қонаев атындағы көшеде құрылыс 
жұмыстары жүргізіліп жатса, Жеңістің 
50 жылдығы, Алшынбаев, Құттыбаев, 
Қазақ көшелерінде жаяу жүргіншілерге 
арналған жол құрылысы басталады.

«Абай-Дәулет» серіктестігі «Бесарық» 
ауылын көркейту, көгалдандыру, күрделі 
жөндеу жұмыстарына соңғы жылдары 
730 млн. теңгеден астам қаржы бөлді. 
Шаруашылық есебінен ауыл әкімдігі, 
мектеп, балабақша, мешіт ғимараттары 
күрделі жөндеуден өткізілді. Биыл 642 млн. 
теңгеге мәдениет үйіне күрделі жөндеу, 
орталық алаңға қайта жаңғырту жүргізіліп, 
жаңа өндіріс орталығы бой көтерді. 

«Ауыл аманаты» жобасы аясында 
да тұрғындарға қолдау көрсетілуде. 
Ауылдарда кепілдік мүлікке қатысты 
қиындықтар кезігетіні белгілі. Өткен 
жылы шаруашылықтың кепілдігімен «Сыр 
құсы» ауыл шаруашылығы өндірістік 
кооперативі құрылып, 27,6 млн. теңге 
несиеге қол жеткізді.

Биыл ауылда 1 мың шаршы метрлік 
шағын өндіріс орталығы салынып, 13 
кәсіпкер өз кәсібін бастауға мүмкіндік алды. 
Оның ішінде, «Ауыл аманаты» жобасы 
аясында 4 жоба, Өңірлік инвестициялық 
орталық арқылы 5 жоба және 
шаруашылықтың өз қаражаты есебінен 
4 жоба бар, 25 жаңа жұмыс орны ашылды. 
Осы жобаларға 960 млн. теңге инвестиция 
тартылды.

Облыс әкімі Нұрлыбек Нәлібаев Сырдария 
ауданындағы «Бесарық» ауылына жұмыс сапары-
мен барып, жаңа өндіріс және сауда нысан-
дарының ашылу салтанатына қатысты. 

«Бесарықта» «Абай-Дәулет» серіктестігінің 
бастамасымен фри зауыты, «Ауыл аманаты» 
жобасымен наубайхана, кондитерлік және 
жартылай дайын өнім цехтары, жұмыс қолғабы, 
шұлық, пластик ыдыстар, сабын, ағаш бұйымдары 
өндірістері өз жұмысын бастады. «Қызылорда» 
супермаркеті мен дәмхана да тұрғындарға жоғары 
сапалы қызмет көрсетуге дайын.

Аймақ басшысы жиналған қауымды, ауыл 
тұрғындарын құттықтап, «Абай-Дәулет» серіктес-
тігінің директоры Мұрат Абайұлына «Бесарықтағы» 
берекелі бастамалары үшін алғыс білдірді.

– «Халқымызда «Ауылын көріп, азаматын 
таны» деген қанатты сөз бар. Туған жерді дамы-
туға, оны көркейтуге салынған инвестиция 
еселеп қайтады. «Абай-Дәулет» серіктестігінің 
дирек торы Мұрат Абайұлына осы іске 
қосқан зор үлесі үшін ризашылығымызды 
білдіреміз. өндіріс орындары өркендей 
берсін, кәсіптеріңізге береке, табыс тілейміз. 

Жерді өз игілігіне пайдаланған басқа 
шаруа шылықтар да осы тәжірибені енгізіп, 
елді мекендерді қолдауға, халықтың әл-ауқа-
тын арттыруға атсалысуы қажет. Бүгін айма-
ғы мыздың агробизнес өкілдерімен бірге 
«Бесарық» ауылындағы жұмыстарды көріп, 
тәжірибесін кеңінен тарату үшін арнайы жинал-
дық. Шағын өндірістік алаңдар құрып, осындай 

бизнес-инкубаторларды облысымыздың 
барлық ауылында салуға мүмкіндігіміз бар. 
Мемле кет қолдауын барынша пайдаланып, 

аудан басшылары кешенді жұмыс жүргізуі 
қажет. Табан тірейтін туған жерімізге қолдау 
жасауға, ауылда рымызды одан әрі дамыту 
үшін бірлесіп жұмыс істеуге шақырамын», – 
деді Нұрлыбек Нәлібаев. 

Іс-шарада Қызылорда облысының Құрметті 
азаматы, «Құрмет» орденінің иегері Ибрагим 
Әбибуллаев жерлестерін құттықтады. Сонымен 
қатар, Мемлекет басшысының бастамасымен 

қолға алынған «Ауыл аманаты» бағдарламасын 
Сыр өңірінде жүзеге асыруға атсалысқан «Абай-
Дәулет» серіктестігінің қызметкерлері, «Бесарық» 
ауылының тұрғындары облыс әкімінің Алғыс 
хатымен марапатталды.

Іс-шара соңында қатысушылар жаңартылған 
“Адал адам” мәдени орталығының жұмысымен 
танысып, көрермен залында концерт та-
машалады. 

бюДжЕТ ҚАРАжАТЫ ҮНЕмДЕЛЕДІ
Биыл Сыр өңірінде «Руханият жылы» деп жарияланды. Осыған байланысты 

ауданда аймақ басшысы Нұрлыбек Машбекұлы Нәлібаевтың қолдауымен құны 
1,4 млрд. теңгені құрайтын салтанат сарайы, музей, архив, тәулік бойына жұмыс 
істейтін кітапханасы бар және жастар, ардагерлер мен аналар бас қосатын 
«Руханият» орталығының құрылысы жүргізілуде. 

Бүгінде орталықтың құрылыс жұмыстары қарқынды жүргізілуде. Құрылыс 
жұмыстары ағымдағы жылдың наурыз айында басталды, кестеге сәйкес тиісті 
жұмыстар атқарылуда. 

Аудан әкімі Берік Сәрменбаев орталықтың құрылысының барысымен танысып, 
құрылысшылармен сұқбаттасты. 

— Аймақ басшысы Нұрлыбек Машбекұлының бастамасымен салынып жатқан 
бұл нысан аудан үшін өте маңызды. Зиялы қауым өкілдері мен аудан жастары бас 
қосатын орталықта рухани азық берер кітапхана, мәдени ошақтар, жас жұбайлар 
үлкен өмірге қадам басар салтанат сарайы болмақ. Ең бірінші сапаға мән беріп, 
мерзімінде құрылыс жұмыстарын аяқтауды сұраймыз, — деді Берік Әбдіғаппарұлы. 

«Руханият» орталығының құрылыс жұмыстарын «ТЕХОСНАСТКА-
РЕМСЕРВИС» жауапкершілігі шектеулі серіктестігі жүргізуде. Барлық ұйымдарды 
бір ғимаратқа біріктіру арқылы бюджет қаржысы үнемделеді. 

Сонымен қатар, ақсақалдар мен жастар бір-бірімен араласып, бірлескен 
жобаларды жүзеге асырады, жас буын үлкендердің ақылын тыңдап, тәжірибе 
алмасады.

ТұРМЫСТЫҚ ҚАЛДЫҚТАР 
ПОЛИГОнЫ

Аудан әкімі Берік Сәрменбаев Тереңөзек кентінде салынып жатқан қатты тұрмыстық 
қалдықтарға арналған полигон құрылысымен танысты. Полигон «Қызылорда-Жалағаш» 
автожолының бойынан көлемі 4 гектар жерге салынуда. 

– Бұл полигонның аудан тұрғындары үшін маңызы зор. Сол себепті аймақ басшысы 
Нұрлыбек Машбекұлы Нәлібаев қолдау білдіріп, облыстық бюджеттен 475,5 млн. теңге 
бөлінді. Полигонда тұрмыстық қалдықтарды сұрыптауға мүмкіндік болады. Сондықтан 
құрылыс жұмыстары сапалы және мерзімінде жүргізілуі тиіс, – деді Берік Әбдіғаппарұлы.

Құрылыс жұмыстарын «Техоснастка-Ремсервис» ЖШС атқаруда. Аудан басшысы 
құрылыс жұмыстарының сапасына мән беруді атап, тиісті салалық орынбасарына 
тұрақты бақылауда ұстауды тапсырды. Айта кету керек полигон шаруашылық және 

өндірістік аймақтардан тұрады. Өндірістік аймақта тұрмыстық қатты қалдықтарды 
сұрыптап жинайтын арнайы алаң, сүзгіш құдығы орналасады. Мұнда жылына 3500 тонна 
тұрмыстық қатты қалдықтар сұрыпталмақ.

Құрылыс жұмыстары аяқталып, полигон іске қосылғанда экологиялық, санитарлық-
эпиде миологиялық ахуал жақсарып, қоршаған ортаға және адам денсаулығына оң әсерін 
болары анық.

Негізгі мақсаты – содырлардың көзін түгел жойып, 
іргедегі жауды біржола жуасытып алғысы келген 
Израиль билігі ендігі кезекте «Хезболла» ұйымымен 
шайқаспақ. Өйткені ХАМАС сынды «Хезболла» 
да Израиль халқына жау. Газада былтыр басталған 
соғысқа дейін де, кейін де «Хезболла» солтүстіктен 
жиі зымыран атып, еврейлердің мазасын алған. Тель-
Авив қазіргі қарқынмен осы жақтағы дұшпанды да 
біржақты етуді қалайтынын байқатты. Қатарынан 
екі күн пейджерлер мен рациялардың жарылысынан 
соң 19-ы қыркүйек күні Израиль қорғаныс министрі 
Йоав Галлант «соғыстың жаңа кезеңіне аяқ бастық» 
деп мәлімдеуі осының дәлелі. Өткен жұмадан бастап 
Израиль әуе күштері Ливан астанасы Бейрут қаласын 
жиі-жиі бомбалады. «Хезболла» ұйымының кемі екі 
маңызды адамының өлгені мәлім болды. Бірі – әскери 
операцияларға жауапты Ибраһим Акиль, екіншісі – 
Ахмет Вахди атты жоғары шенді командир. Акиль – 
жаһанға ертеден танымал террорист. Ол 1983 жылы 
Бейрутте 60-тан астам көз жұмған АҚШ елшілігіне 
шабуылды ұйымдастырушының бірі. АҚШ билігі оның 
басына былтыр 7 миллион доллар тіккен. Бұлармен 
қатар жарылыстан жапа шеккен қарапайым адамдар 
да аз емес. Ливан денсаулық сақтау министрлігінің 
сенбі күнгі дерегінше, бомбалаудан 31 бейбіт тұрғын 
мерт болған. Үшеуі бала. Жексенбі күнгі ақпаратта 
қаза тапқандардың саны 45-ке жеткені айтылды. 
«Хезболла» да қарап қалмаған. 22 қыркүйек, жексенбі 
күні Израиль аумағына 115 зымыран атқан. Израиль 
қорғаныс министрлігі зымырандардың бәрін көздеген 
нысандарға жеткізбей қағып тастағанын, қаза тапқан 
ешкім жоғын мәлімдеді.

ПЕЙДЖЕР мен 
РАцИЯЛАРДЫҢ 

ЖАРЫЛЫСЫ
Пейджер деген байланыс құралы болғанын оны 

қолына ұстап көрмеген қазіргі Iphone мен Samsung 
заманының жастары біле бермейді. Өткен ғасырдың 
тоқсаныншы жылдарының ортасы мен жаңа ғасырдың 
басында қолы жеткен ғана ұстаған сол бір құрылғы 
бүгінде көненің көзіндей, тарих қойнауына кеткелі 
қашан. Телефон сияқты күн ұзақ сөйлесуге арналмаған, 
қарапайым хат-хабар алмасуға ғана қолданатын 
пейджер бүгінгі ұрпаққа өте бір ебедейсіз, іш пыстырар 
шиқылдаған бірдеңе ғана боп көрінер еді. Алайда 
оны смартфоннан артық қоятындар әлі бар көрінеді. 
Ливандағы «Хезболла» ұйымының мүшелері өзара осы 
құрылғы арқылы байланысатын боп шықты. Оған басты 

себеп қазіргі телефондарды тыңдау, аңду оңай. Батыс 
пен Израильдің құпия қызметі «Хезболланың» талай 
көсемінің түбіне сол телефондары арқылы жеткен. 
Өзге ұйымдардың террористерін де солай тұқыртқан. 
Мәселен, АҚШ Орталық барлау басқар масы (ЦРУ) 
Ауғанстандағы атақты содыр Усама Бен-Ладеннің 
жасырынған жерін екі жыл қатарынан көмекшісінің 
телефонын тыңдау арқылы анықтағаны белгілі. Бұны 
«Хезболла» да көріп, біліп отыр. Сол себепті ұйым 
жетекшісі марқұм Хасан Насралла қол астындағы 
адамдарының бәріне телефоннан бас тартуға бұйырған. 
Бұл бұйрықты Израиль құпия қызметі сәтті пайдаланған 
дейді Reuters агенттігіне сұхбат берген құпия тыңшы. 
Америкалық The New York Times газетінің жазуынша, 
Израиль бұл операцияны іске асыруға кемі 2 жыл 
дайындалған. Ол үшін Венгрия астанасы Будапеште 
әлдебір кәсіпкердің атына BAC Cunsulting деген алып-
сатар компания тіркеп, пейджер өндіретін Тайванның 
Gold Apollo деген кәсіпорнымен байланыс орнатқан. 
«Хезболла» адамдары байланыс құрылғыларды 
венгерлік компаниядан алып отырған. Reuters агенттігі 
«Хезболла» соңғы рет пейджерлер мен рацияның бір 
партиясын шамамен бес ай бұрын алғанын жазады. 
Жарылғыш заттар осы партиямен жетті ме, жоқ одан 
бұрын келген құрылғыларда болды ма, әзірге анық емес.

Алдымен Ливан аумағында 17 қыркүйек күні 
пейджерлердің жаппай жарыла бастағаны туралы 
ақпарат тарады. Бір ғана қалада емес, тұтас ел аумағында 
сондай оқиға көптеп тіркелген. Кемі 2-3 мың адам 
жараланып, ауруханаларға адам сыймай қалған. Катар 
елінің Al-Jazeera телеарнасына Бейрут емханасынан 
тікелей қосылып сөйлеген дәрігер жаралылардың көбі 
саусақтарынан айырылып, тағы біразының көзі ағып 
кеткенін айтты. Қисынға салсаңыз, адамдардың бұлай 
жарақат алуы заңды да. Америкалық CNN арнасы 
журналистерінің айтуынша, жарылыстардан бірер 
секунд бұрын пейджері бар адамдарға «Хезболла» 
басшыларынан хабар келіп түскен. Хабарды оқу 
үшін құрылғыны қолына алып, көзіне жақындатқан 
сәтте жарылыс болған. Дәрігерлердің сөзінше, кейбір 
адамның ішек-қарны ақтарылып қалған. Бұл ондай 
адамдардың пейджерді белдігіне байлап жүретінін, 
хабарламаны сол заматта оқып үлгермегенін 
білдірсе керек. Қаза тапқандардың арасында Ливан 
парламентінде «Хезболла» партиясының атынан 
мандат алған бір депутаттың баласы да бар.

«Хезболлаға» құрылған қақпан бұл ғана емес екен. 
18 қыркүйек, сәрсенбі күні енді рациялар жарыла 
бастады. Мұнда да жүздеген адам жараланып, ондағаны 
көз жұмды. Әдетте әскерилер болмаса, қарапайым 

адамдарға рация қол емес. Екінші күнгі жарылыстардан 
көбіне «Хезболланың» командирлері зардап шеккен. 
BBC агенттігі рациялардың жапониялық компанияға 
тиесілі екенін, бірақ бұл модельдің өндірісі осыдан 10 
жыл бұрын ресми түрде тоқтатылса да, интернетте әлі 
сатылып жатқанын анықтаған. Сатушылардың басым 
бөлігі жапондар емес, қытайлық алып-сатарлар боп 
шыққан. Агенттікке сұхбат берген жапониялық компания 
өкілі қазір саудада жүрген рациялардың оригинал 
емесін, жапониялық сауда брендін заңсыз пайдаланған 
Қытайдың сапасыз, арзанқол дүниелері екенін айтқан.

Қатарынан екі күн жарылып, әлемді шулатқан 
бұл оқиғаға Израиль президенті Ысқақ Герцог «біздің 
қатысымыз жоқ, «Хезболланың» бізден басқа да 
дұшпандары көп» деп мәлімдеді. Бірақ елдің «Моссад» 
құпия қызметі ештеңе демеді. Премьер-министр 
Биньямин Нетаньяху да жарылыстарды Израиль 
билігімен байланыстырып жатқан Батыс баспасөзінің 
ақпаратын жоққа шығармады.

ЛИвАн ҚАнДАЙ ЕЛ?
Ливан - Израильдің солтүстіктегі көршісі. Оның 

арқа тұсында Сирия, одан ары Иран тұр. Ашық 
деректерге қарағанда Ливан халқының саны 8,6 
миллионға жуықтайды. Кейбір көрсеткіштерде бұдан 
әлдеқайда аз, 6 миллион деп жазғандар да жиі кездеседі. 
Халқының 95 пайызы араб. Бірақ бәрі мұсылман 
емес. Дін жағына келгенде нағыз қырықпышақ ел. 
Мұнда мұсылмандардың саны басым. Екінші орында 
христиандар. Бірақ ислам дінін ұстанатындарының өзі 
суннит және шиит болып ең үлкен екі лагерьге бөлінген. 
Мемлекетті басқару құрылымы осы көп конфессияға 
негізделген және оны конституцияға ресми түрде 
енгізіп қойған. Мәселен, елдің президенті христиан 
болуға тиіс. Премьер-министр – суннит, парламент 
спикері – шиит. Бұл үшеуінен төмен лауазымдарда өзге 
діни ағымдардың өкілдері аз емес.

Ливан конституция бойынша парламенттік 
республика. 128 депутаттың тең жартысы ислам 
дінін ұстанатын, тең жартысы христиан дініндегі 
адамдар. Парламент бюджетті бекітеді, жоғарғы 
соттың судьяларын тағайындайды. Үкімет атқарушы 
билік, ал президент елдің сыртқы саясатына жауап 
береді. Президент үкімет құрамындағы министрлерді 
ауыстыра алады. Тіпті парламентті таратып жіберіп, 
кезектен тыс сайлауға да құзыретті. Алайда оны 
осы лауазымға парламент таңдайды және парламент 
сенімсіздік жариялау арқылы президентті орнынан 
алып тастауға құқылы. Ол үшін депутаттардың үштен 
екісі қолдаса жеткілікті.

«ХЕЗБОЛЛА»
ДЕГЕн КІМДЕР?

«Хезболла» – (араб тілінен аударғанда «Алланың 
партиясы» дегенді білдіреді) осыдан қырық жыл 
бұрын 1980 жылдары елдегі азаматтық соғыс кезінде 
пайда болған саяси партия, әрі әскери күш. Ливан 
парламентінде шииттерге берілген орынның көбі 
осы ұйымның адамдарына тиесілі. Сүйенері – Иран. 
Қаржыны да, қару-жарақты да оларға Иран береді. 
АҚШ мемлекеттік департаментінің деректерінде 
Иранның бұл ұйымға жыл сайын 700-800 миллион 
долларға жуық қаражат бөлетіні айтылған. «Хезболла» 
ұйымында мұздай қаруланған 30-50 мың сарбаз бар 
делінеді. Ұйымның жетекшісі марқұм Хасан Насралла 
бір сөзінде әскердің саны 100 мың екенін айтқан.

«Хезболла» Израильді ата жау санайды және 
ондай ел болмауға тиіс деп біледі. Осы мақсатта 
Израиль ді ашық қолдайтын елдерде түрлі жарылыс 
ұйым дастырып, жиһад жасайды. 1983 жылы Ливан 
астанасы Бейрут қаласында орналасқан АҚШ елшілігі 
ғимаратында жарылыс болып, 63 адам қаза тапқан. 
Америкалықтар бұл істің артында «Хезболла» тұрға-
нына сенімді. Дәл сол жылы «Хезболла» содырлары 
Бейрут қаласындағы АҚШ пен Фран ция әскерилері 
орналасқан казармада жарылыс ұйымдастырып, 300-
ге жуық адамды өлтірген. Арген тинада, Германияда да 
терракт жасаған. Жүздеген жолаушысы бар ұшақтарды 
басып алу, адам көп шоғырланған орындарды 
жарып жіберу «Хезболла» үшін әдеттегі шаруа. Сол 
себепті АҚШ, Канада бастап батыс елдерінің көбі 
«Хезболланы» террористік ұйым деп таныған.

Батыс елдерінің барлаушылары Исламның шиит 
және сунниттік бағытын ұстанатын ұйымдар болса 
да соңғы жылдары «Хезболла» мен ХАМАС-тың 
ымы-жымы бірігіп кеткен деп есептейді. «Жауымның 
дұшпаны – менің досым» дейтін әйгілі тәмсіл тағы бір 
мәрте өміршеңдігін дәлелдегендей. Әйтпесе, әлімсақтан 
басы бірікпейтін сунниттер мен шииттер діни 
алауыздықтарын ұмыта қойды дегенге ешкім сенбейді. 
Дәл қазіргі кезде оларға бір-бірінен де зор, қуатты 
ортақ дұшпан бар. Оның аты – Израиль. Израильге 
қарсы соңғы соғыста хамастықтарды зымыран, қару-
жарақпен қамтыған өзге емес, осы «Хезболла» дейтін 
дерек аз емес. Әрине, ХАМАС-ты «Хезболла» арқылы 
ашық түрде Иран қолдайды. Жасырын түрде Сирия мен 
Ресейдің де дем беріп отыруы мүмкін.

Мұхаммедшах КАюП

ТынышТығы бұзылған Таяу шығыс...

Басы 1-бетте



қмешіт     қшамыА А 8
бет

3.10.2024 жыл

Қалаішілік және қала аумағына қатынайтын 
маршруттар бойынша жолаушылар мен багажды 

автомобильмен тұрақты тасымалдауға қызмет 
көрсету құқығына арналған конкурс өткізу туралы 

ХАБАрЛАнДырУ
1. Қызылорда қаласы әкімдігі 2024 жылғы 5қараша күні, Жахаев көшесі №16 мекен-жайда орналасқан, 

қала әкімдігінің мәжіліс залында жолаушылардың және багаждың қалалық, қала маңындағы елді мекендерді 
жалғастыратын тұрақты автомобиль тасымалдарының маршрутына қызмет көрсету құқығына арналған 
конкурсты өткізу туралы хабарлайды.

2. Конкурсқа төмендегідей маршруттардың пакеттері шығарылады:

Лоттың 
нөмірі

Маршрут 
нөмірі

Бағыты Көлік түрі

1 лот

№2 бағыт «Әбу Насыр Әл-Фараби» ш/а-«Наурыз» саяжайы Орташа сыйымдықтағы автобус
№10 бағыт «Саяхат» шағын ауданы - Жаппасбай батыр көшесі 

(жаңа үйлер)
Орташа сыйымдықтағы автобус

№13 бағыт «Арай-3» шағын ауданы – Шыны зауыты Орташа сыйымдықтағы автобус

2 лот

№8 бағыт Шыны зауыты-«Тасбөгет кенті» («Гидроузел» 
тұрғын алабы)

Орташа сыйымдықтағы автобус

№12 бағыт «Ж. Махамбетов» атындағы елді мекен – Шыны 
зауыты (И. Тайманов атындағы көше) 

Орташа сыйымдықтағы автобус

№22 бағыт Тасбөгет кенті - Ақжол к-сі Орташа сыйымдықтағы автобус

3 лот
№3 бағыт «Белкөл кенті-«Г. Титов» шағын ауданы Орташа сыйымдықтағы автобус
№21 бағыт Астана-2 шағын ауданы – Әль Фараби 

(Тұрлығұлов көшесі)
Орташа сыйымдықтағы автобус

№25 бағыт Байтерек м/а – Аль Асад (айналма) Орташа сыйымдықтағы автобус

4 лот

№15 бағыт Спецавтобаза – Шанхай м/а Орташа сыйымдықтағы автобус
№23 бағыт №261 мектеп - 9 май көшесі Орташа сыйымдықтағы автобус
№26 бағыт Теміржол вокзалы – Абай а/о Орташа сыйымдықтағы автобус

5 лот

Нөмірсіз Қаратоғай көшесі, 100 (Қызылорда облысының 
денсаулық сақтау басқармасының «Облыстық 
фтизиопульмонология орталығы» шаруашылық 
жүргізу құқығындағы коммуналдық мемлекеттік 
кәсіпорны)—«Ягодка» саяжайы -- Қаратоғай 
көшесі, 100 (Қызылорда облысының денсау-
лық сақтау басқармасының «Облыстық фтизио-
пульмонология орталығы» шаруашылық жүргі-
зу құқығындағы коммуналдық мемлекеттік 
кәсіпорны), нөмірсіз

Орташа сыйымдықтағы автобус

№33 бағыт Темір жол вокзал - Иіркөл Орташа сыйымдықтағы автобус
№29 бағыт Қызылорда-Қараөзек Орташа сыйымдықтағы автобус

6 лот
№20 бағыт  Арай-3 м/а - Қызылжарма  а/о (Абай к-сі) Орташа сыйымдықтағы автобус
№27 бағыт Қарауылтөбе а/о- Әл Фараби м/а Орташа сыйымдықтағы автобус
№30 бағыт Теміржол вокзалы – Әуежай Орташа сыйымдықтағы автобус

7 лот
№16 бағыт Сол жағалау - «Белкөл»кенті Орташа сыйымдықтағы автобус
№31 бағыт Арай-2 мөлтек ауданы  - Талсуат а/о  Орташа сыйымдықтағы автобус
№32 бағыт Аль-Асад с/о – Талдыарал Орташа сыйымдықтағы автобус

8 лот

№4 бағыт Теміржол вокзалы – Әл Фараби «Ер-төстік» б/б Орташа сыйымдықтағы автобус
№5 бағыт Теміржол вокзалы-«Астана-2» шағын ауданы- Орташа сыйымдықтағы автобус
№6 бағыт Теміржол вокзалы-«Тасбөгет кенті 

(Қ.Баймағамбетов көшесі)
Орташа сыйымдықтағы автобус

№9 бағыт Ескі теміржол өткелі- «Саяхат» шағын ауданы 
(«Нұржан» дүкені) 

Кіші сыйымдықтағы автобус

9 лот

№28 бағыт Саламатов көшесі – Сабалақ саяжайы Орташа сыйымдықтағы автобус
№24 бағыт Сол жағалау - Әл Фараби м/а Орташа сыйымдықтағы автобус
№34 бағыт Темір жол вокзал –ПМК- 29 Орташа сыйымдықтағы автобус

10 лот

№34 бағыт Темір жол вокзал – ПМК- 29 Орташа сыйымдықтағы автобус
№19 бағыт Титов қыстағы «Нұржан» дүкені – Жана-арай кешені Орташа сыйымдықтағы автобус
№7 бағыт Ескі теміржол өткелі- Жаппасбай батыр көшесі 

(жаңа үйлер)
Орташа сыйымдықтағы автобус

11 лот
№1 бағыт «ЖД Вокзал» - «№ 144 школа» в а/о Кызылжарма Орташа сыйымдықтағы автобус
№11 бағыт «ЖД Вокзал» - «пос.Тасбугет» (ул.Ә. Молдагулова) Орташа сыйымдықтағы автобус
№35 бағыт «Г.Титов» шағын ауданы –Тасбөгет кенті (Омар 

Сейтпенбетов көшесі ) -- «Г.Титов» шағын ауданы
Орташа сыйымдықтағы автобус

12 лот

№14 бағыт «ЖД Вокзал» - «№ 144 школа» в а/о Кызылжарма Орташа сыйымдықтағы автобус
№17 бағыт «ЖД Вокзал» - «п.Тасбугет №172 шк им Н.Ергешбаева» Орташа сыйымдықтағы автобус
№18 бағыт «Облфтизиопульмон центр» - «Горфтизиопульмон» Орташа сыйымдықтағы автобус

3. Конкурсқа меншік құқығында немесе өзге де заңды негіздерде автокөлік құралдарын иеленуші, бір немесе 
екі маршруттың құрамын І-класты жаңа автобустармен толықтыру қабілеті бар, меншік нысанына қарамастан кез 
келген заңды немесе жеке тұлғалар қатысуға құқылы.

4. Конкурсқа қатысуға тілек білдірушілер Қызылорда қаласы әкімдігі Қызылорда қаласының тұрғын үй 
коммуналдық шаруашылығы, жолаушылар көлігі және автомобиль жолдары бөліміне конкурстық құжаттардың 
жиынтығын алуға жазбаша өтінімді Қызылорда қаласы, Жахаев көшесі №16, №109 кабинетке өткізу тиіс.

5. Конкурстық құжаттарды алуға өтінімдерді қабылдау мерзімі конкурстан өткені туралы хабарланған күннен 
басталады және Конкурс басталғанға дейін 10(он)жұмыс күні бұрын аяқталады.

6. 2024 жылдың 4 қазанында конкурстық Комиссия конкурсты өткізу мәселелері жөніндегі конкурс алдындағы 
конференцияны қала әкімдігінің мәжіліс залында өткізеді.

7. Анықтама алу үшін 8 (7242) 264311, +7 708 818 2040 телефон нөміріне және aslanbek@mail.ruэлектронды 
почта арқылы хабарласуға болады.

3. В конкурсе имеют право участвовать любые физические и юридические лица, независимо от формы 
собственности или иных законных основаниях, а также имеющие возможности на паполнение состава одного 
или двух маршрутов на новые автобусы І-класса.

4. Желающие принять участие в конкурсе должны представить в городской отдел жилищно коммунального 
хозяйства, пассажирского транспорта,  автомобильных дорог и жилищной инспекции акимата города Кызылорды 
письменную заявку на получение комплекта конкурсных документов по адресу улица им. Жахаева №16, кабинет 
№109.

5. Срок приема заявок на получение конкурсных документов начинается со дня объявления о прохождений 
конкурса и оканчивается за 10 (десять) рабочих дней до его начала.

6. 4 октября 2024 года конкурсная комиссия проводит предконкурсную конференцию по вопросам проведения 
конкурса.

7. За справками можно обращаться по телефонам. 8 (7242) 26-42-29, +7 708 818 2040 и по электронному 
адресу aslanbek@mail.ru. 

ОБЪЯВЛЕнИЕ
о проведений конкурса на право обслуживания 

автомобильных регулярных перевозок пассажиров и 
багажа по внутригородскому и 

пригородным маршрутам
1. Акимат города Кызылорда объявляет о проведений конкурсов на право обслуживания маршрутов 

регулярных внутри городских автомобильных перевозок пассажиров и багажа 5 ноября 2024 года по адресу: 
улица Жахаев №16, акимата города Кызылорда.

2. На конкурс выставляются следующие пакеты маршрутов:

№
лотов

№ маршрутов Направления маршрутов Вид автотранспорта

1 лот №2 маршрут «Аль-Фараби» -«Наурыз» дачный массив Автобус средний вместимости
№10  маршрут Мкр.«Саяхат» -улица  Жаппасбай батыра Автобус средний вместимости
№13  маршрут Мкр.«Арай-3» –Стекольный завод Автобус средний вместимости

2 лот №8  маршрут Стекольный завод–пос.«Тасбогет» («Гидроузел») Автобус средний вместимости
№12  маршрут Ауыльный округ «Ж. Махамбетов»  –  Стекольный 

завод
Автобус средний вместимости

№22  маршрут пос.«Тасбогет» - ул. Акжол Автобус средний вместимости
3 лот №3  маршрут Пос.«Белкол-мкр. «Г. Титов» Автобус средний вместимости

№21  маршрут Мкр. Астана-2 –улАль Фараби (ул. Турлыгулова) Автобус средний вместимости
№25 маршрут Мкр. Байтерек – Аль Асад (кольцевая) Автобус средний вместимости

4 лот №15 маршрут Спецавтобаза – Шанхай м/а Автобус средний вместимости
№23  маршрут №261 школа-ул  9 май Автобус средний вместимости
№26  маршрут ЖД Вокзал –  а/о  Абай Автобус средний вместимости

5 лот Без номера Улица Каратогай ,100 (коммунальное государственное 
предприятие на праве хозяйственного ведения 
«областной центр фтизиопульмонологии» управления 
здравоохранения Кызылординской области)—
дача«Ягодка» қар улица Каратогай, 100 (коммунальное 
государственное предприятие на праве хозяйственного 
ведения «областной центр фтизиопульмонологии» 
управления здравоохранения Кызылординской 
области), без номера

Автобус средний вместимости

№33  маршрут ЖД Вокзал  - Иркол Автобус средний вместимости
№29  маршрут Қызылорда-Караузек Автобус средний вместимости

6 лот №20  маршрут Мкр.Арай-3 м/а - а/о  Кызылжарма  (ул.Абай) Автобус средний вместимости
№27  маршрут а/о Карауылтобе – мкр.Аль Фараби м/а Автобус средний вместимости
№30  маршрут ЖД Вокзалы – Аэропорт Автобус средний вместимости

7 лот №16  маршрут Левый берег –пос.«Белкол» Автобус средний вместимости
№31  маршрут Мкр.Арай-2  -  а/о Талсуат  Автобус средний вместимости
№32  маршрут Тц. Аль-Асад  –а/о Талдыарал Автобус средний вместимости

8 лот

№4  маршрут ЖД Вокзал – мкр. Аль Фараби садик «Ер-төстік» Автобус средний вместимости
№5  маршрут ЖД Вокзал -«Астана-2» шағын ауданы- Автобус малой вместимости
№6  маршрут ЖД Вокзал -«Тасбөгет кенті (Қ. Баймағамбетов 

көшесі)
Автобус средний вместимости

9 лот №9 маршрут Старый переезд- мкр. «Саяхат»  маг.«Нұржан» Автобус малой вместимости
№28  маршрут Ул. Саламатова  –дачный массив Сабалак Автобус средний вместимости
№24  маршрут Левый берег –мкр. Ал Фараби м/а Автобус средний вместимости

10 
лот

№34  маршрут ЖД Вокзал –ПМК- 29 Автобус средний вместимости
№19  маршрут мкр. «Г. Титов»  маг«Нуржан»  – комплекс Жан-арай Автобус средний вместимости
№7  маршрут Старый переезд–ул. Жаппасбай батыра Автобус средний вместимости

11 
лот

№1 маршрут «ЖД Вокзал» - «№ 144 школа» в а/о Кызылжарма Автобус средний вместимости
№11 маршрут «ЖД Вокзал» - «пос.Тасбугет» (ул.Ә. Молдагулова) Автобус средний вместимости
№35 маршрут «Г.Титов» шағын ауданы –Тасбөгет кенті (Омар 

Сейтпенбетов көшесі ) -- «Г.Титов» шағын ауданы
Автобус средний вместимости

12 
лот

№14 маршрут «ЖД Вокзал» - «№ 144 школа» в а/о Кызылжарма Автобус средний вместимости
№17 маршрут «ЖД Вокзал» - «п.Тасбугет №172 шк им 

Н.Ергешбаева»
Автобус средний вместимости

№18 маршрут «Облфтизиопульмон центр» - «Горфтизиопульмон» Автобус средний вместимости

Еліміздің экология және табиғи 
ресурстар министрі Ерлан 
нысан баев Қазақстандағы сирек 
кездесетін аңдардың және жануар-
лар дың генетикалық жүйесін 
түзеуге, олардың популяциясын 
сақ тауға білек сыбана кіріскен 
сыңайлы.
 Биыл көктемде министрлік 
Торғай өңіріне Чехиядан 
жабайы жылқыларды алып 
келген. Енді экология министр-
лігінің бастамасымен елге 
нидерландыдан, Ресейден 
жолбарыстар әкелінеді. Бұл туралы 
мәжілісте депутаттардың сауалына 
жауап берген министр Ерлан 
нысанбаев мәлімдеді.

Министрдің айтуынша, елімізде 
сирек кездесетін Тұран жолбарысы 
кезінде 1948 жылы Іле өзенінің 
жағасындағы орманда және 
Балқаш өзеніне құятын жердегі 
қамыс өсетін алқапты мекендеген. 
Сондықтан келешекте министрлік 
осы жолбарыстардың популяциясын 
қалпына келтіру үшін, сондай-ақ 
жолбарыстың ғана емес, жабайы 
жылқылардың да санын арттыру 
үшін үлкен бағдарлама жасапты. 
Бағдарлама аясында 2026 жылға 
дейін елге әкелінетін жабайы 
жылқылардың санын 40 басқа 
дейін жеткізу жоспарда бар. Ал 
жолбарыстардың популяциясын 
қалпына келтіру үшін осы қыркүйектің 
соңына дейін Нидерландыдан елге 
екі жолбарыс әкелінеді. Келесі жылы 
Ресейден тағы төрт жолбарысты 
әкелеміз. Осылайша, Экология 
және табиғи ресурстар министрлігі 
популяция мәселесін шешіп алмақ.

Популяция деградацияға 
апарып жүрмей ме?

Жалпы, экология заңында 
популяция деген бар. Кез келген ел 
өзінің елді мекенінде сиреп бара 
жатқан аңдардың, жануарлардың, 
өсімдіктердің, ауыл шаруашылығы 

дақылдарының тепе-теңдігін сақтап 
отыру үшін популяцияға жүгінеді. Мұны 
Дүниежүзілік экологиялық ұйымдар 
да қолдайды. Экология министрі 
Нысанбаев та мұны қайта-қайта алға 
тартуды ұмытпайды. Жолбарыстарды 
әкелу үшін Дүниежүзілік табиғат 
қорымен меморандум жасалғанын, 
аңдарды шетелден Қазақстанға 
әкелу қаржысы да солардың есебінен 
өтелетінін құлаққағыс етті.

Хош, шетелден сирек кездесетін 
аңдар мен жануарлар әкелінсін делік. 
Бұған қатысты арнайы бағдарлама 
мен жобалар жасалсын. Тіпті Қазақ-
стан тарапынан шетелден тасымалдау 
шараларына қаражат та шықпасын. 
Алайда ол жануарлар мен аңдар 
жерсіне ме?

Генетик мамандардың айтуынша, 
аңды жерсіндірудің өзі қыруар еңбек. 
Ал жабайы жылқыларды да Торғай-
дың маңына әкеліп жібере салуға 
болмайды. Оларды арнайы күтіп 
бап тайтын адам керек. Олардан 
тұқым алу үшін де сауатты жұмыстар 
жүргізілу қажет.

- Бір мысал айтсам, бізде өзімізде 
өсіп өнетін Қостанай асыл тұқымды 
жылқысы бар. 2000 жылдары бұл 
жылқылардың басы 336 болыпты. 
Былтыр бұл жылқыдан 47 бас қана 
қалған. Бұл негізі – Қазақстанның 
бренді еді. 138 жылдық тарихы бар 
бұл жылқының жоғалып кету қаупі 
бар. Өйткені бұл жылқыларды өсіруге 
субсидия бөлінбейді. Осыдан барып 
шаруалар ол жылқыларды дұрыс 
баға алмайды. Өйткені мұндай асыл 
тұқымды жылқыны бағу үшін ең 
алды мен қаражат керек, екіншіден, 
білім керек, үшіншіден, уақыт керек. 
Сол тәрізді министрлік елге әкелгелі 
отырған Прежевальский жылқыларына 
да ерекше күтім керек. Оларды Торғай 
алқабына жібере салғаннан бұрын, 
броконьерлерден қорғау жоспары 
құрылуы қажет. Климатқа төзімділігі, 
ыстық-суыққа шыдамдылығы 
барлығы бақылауға алынғаны жөн. 
Ал жолбарыстарға қатысты айтатын 

болсам, жолбарыстардың да климатқа 
төзімділігі әбден зерттелуі керек. 
Министр жолбарыстардың хайуанттар 
бағында ұсталынатынын айтып отыр. 
Ал Амур жолбарысы гендік тұрғыдан 
«Сібір қабыланы» деп аталады. Ол 
қақаған суықта жеке-дара орманда 
желіп жүретін аң. Оны бізге алып 
келіп, хайуанаттар бағына қамап қою 
да қисынға келмейді, – дейді генетик-
ғалым Айғаным Мұқажанова өзінің 
әлеуметтік желісіндегі парақшасында.

Маманның ойынша, мұндай 
популяциялық үрдістің соңы 
деградацияға апаруы да мүмкін.

Арал мен Каспий және 
полигон аймақтарын

не істейміз?
Қазір жолбарыс әкеліп, жорта 

қимылдағаннан гөрі Нысанбаев басқа 
мәселелерді шешуде белсенділік 
таныту керек. Өйткені елде бұдан 
да өзге бас қатыратын жайттар көп. 
Соның ішінде Аралдың азайып, 
Каспийдің тартылуы, Азғыр, Капустин 
Яр, Семей, Тайсойған, Байқоңыр 
ғарыш айлағының елге қауіпсіздігі 
деген өзекті мәселелер бар.

Экология және радиациялық 
қауіпсіздік саласын зерттеп жүрген 
ғалым Аймара Тілеукина БАҚ 
өкілдеріне берген сұхбатында қазір 
осы жайттарды шешуге бел шешіп 
кіріскен жөн.

- Солтүстік Арал мен 
Сырдария өзенінің саласындағы 
инфрақұрылымды дамыту және 
гидрологиялық жағдайын жақсартуға 
экология министрлігі белсене кірісу 
керек. Қызылорда облысындағы 
экологиялық жағдайды қолдау осы 
министрліктің еншісінде болуы қажет. 
Бұдан бөлек, қазір Каспий таязданып 
барады. Ғылыми дерек бойынша, 
көмір, торф, мұнай, газ сияқты қазба 
отынды жылдан жылға көп жағуына 
байланысты атмосферадағы газдың 
мөлшері тым көбейіп кеткен. Сондай-

ақ, өзендердің бойындағы зауыттар 
мен фабрикаларды, шаруашылыққа 
пайдаланылатын мыңдаған 
гидротехникалық құрылғыларды 
қосыңыз. Мұның барлығы су шығынын 
жылдан жылға көбейте беретіні сөзсіз, 
– деді ғалым.

ұшақ мініп келген қойлар
Бізде бұған дейін да популяциялық 

жұмыстар жүргізілген. Мысалы, 2013-
2015 жылдары шетелден елге бірнеше 
мәрте асыл тұқымды жылқылар, 
сүтті сиырлар әкелінді. Сол кездерде 
де Прежевальский жылқысын елге 
әкелгендер болды. Тіпті Австралиядан 
биязы жүнді қойларды ұшақпен 
әкелген кездерге де куә болдық.

- Елге жаппай шетелден асыл 
тұқымды мал басын әкеле бастау да 
популяциялық үрдіс. Сол сәттерде 
министрлер «енді елде асыл тұқымды 
мал басы көбейеді» деп мақтанды. 
Бірақ көп ұзамай, ұшақпен әкелген 
қойлар біздің суыққа шыдамай, 
өле бастады. Сүтті сиырлар да 
климатқа үйрене алмады. Шетелде 
молынан сүт беріп жүргендері 
біздің елге келіп сүт бермеді. Асыл 
тұқымды жылқының да кебі солай 
болды. «Оларды жерсіндіреміз, 
эмбриондарын алып, өзіміздің 
жылқылармен шағылыстырамыз» 
деген ғылыми орталықтардың көрген 
жемісі аз болды. Сондықтан әрбір 
популяцияны жасау үшін ғылыми 
негіз керек. Қазір бұл сала шынымен 
ақсап тұр. Негізінде, орманда болсын, 
ашық табиғатта болсын, тепе-теңдік 
сақталуы керек. Онсыз табиғи баланс 
бұзылады, – дейді А.Мұқажанова.

Гербарий қоры мен 
тұқым банкі қажет

Бұдан бөлек ең қажетті дүние – 
гербарий қоры мен тұқым банкін жасау. 
Осы арқылы елдегі сирек кездесетін 
өсімдіктер мен жойылып кеткен тұқым 
қорын жасақтап алғанымыз абзал. 

Өсімдіктердің тектік қорын сақтап, 
оны жетілдіріп алмасақ, болашақта 
экологиялық дағдарыс өрши береді. 
Өзен-көлдеріміз тартылып, оның 
залалы көбейеді.

- Бүгінде Қа зақстанда 6 мыңнан 
астам өсім дік өседі. Болашақта осыны 
ұқсатуды ойластыру керек. Егер бұл 
өсімдіктердің тұқымы арнайы банкте 
сақталатын болса, бұл саланы кәдімгі 
өндіріс орнына айналдыруға болар 
еді. Жуырда мен Оңтүстік Корея 
елінде болдым. Корея гербарий қорын 
сақтап қана отырған жоқ. Бұл елде 
800-дей ғана өсімдік қоры өссе де, 
қолында бар санаулы ғана өсімдік 
қорынан дәрі-дәрмек, косметика, 
биологиялық белсенді қоспа жасау 
арқылы бізді таңғалдырып отыр. Сол 
тәрізді Қытайда да осы сала дамып 
жатыр. Өте бай өсімдік қорымыз бола 
тұра біз бұл бағытты ұстана алмай 
отырмыз. Сондықтан келешекте 
экология министрлігі осы жайттарды 
дамытуды ойлау керек. Мұндай 
қорсыз бізге экологиялық дамыған 
елге айналу қиын, – дейді А.Тілеукина.

Ғалым атап өт кендей, гербарий 
қоры – экология саласының негізгі 
төл құжаты. Жаман айтпай, жақсы 
жоқ», табиғи апаттар орын ала қалған 
жағдайда өсімдіктердің тектік қорынан 
бір сәтте айырылып қалуымыз мүмкін.

 P.S. Бұл мәселелерді Ерлан 
нысанбаев ескере ме, жоқ па, ол 
жағына сенімді емеспіз. «Таза 
бейсенбі» мен «Таза Қазақстан» 
деп, ұран мен науқандатып 
жүретін министрлік «аңдар мен 
жануарлардың популяциясын 
реттейміз» дегенде мамандардың 
пікіріне құлақ асты ма екен?

Қазақта «Арыстан айға шабам 
деп мерт болыпты» дейтін тәмсіл 
бар. Жолбарыс әкеліп, жыртқыш 
аңды көбейтемін деп, айды аспанға 
шығаратанның кебін киіп жүрмесек 
етті.

Мұхаммедшах МАРАТұЛЫ

жолбарыС әкелу науқаны Сәтті бола ма?


